
ВА СПОРТНИ ОММАЛАШТИРИШ 

МАСАЛАЛАРИ МУҲОКАМА ҚИЛИНДИ

ДАВЛАТ ТОМОНИДАН ТАРТИБГА 
СОЛИНАДИГАН СОҲАЛАРГА  

ХУСУСИЙ СЕКТОРНИ ЖАЛБ ЭТИШ 
БЎЙИЧА ҚЎШИМЧА ЧОРА-ТАДБИРЛАР 

ТЎҒРИСИДА

УЛУ¡ ХАЛ¯ ¯УДРАТИНИНГ ТАЖАССУМИ

Ўзбекистон Республикаси Президентининг
Ф А Р М О Н И

Ўзбекистон Республикаси Президентининг 
Қ А Р О Р И

“Халқ давлат ҳокимиятининг бирдан-бир манбаидир” деган конституциявий норма асосида 
мамлакатимизда халқ давлат органларига эмас, давлат органлари халққа хизмат қиладиган, Конституция ва қонун 

устун бўлган самарали ва барқарор тизим шаклланмоқда.
Шавкат МИРЗИЁЕВ, 

Ўзбекистон Республикаси Президенти

ўтган буюк маърифатпарварларимиз 
қатори икки улуғ зот кўз олдимдан 
ўтади. Бири мадҳиямизни яратишда 
замонавий мусиқани мумтоз санъа-
тимизга хос мангу наволар ила уй-
ғунлаштира олган Мутал Бурҳонов 
бўлса, яна бири умрини Ватан, мил-
лат шаънини улуғлашга, занжирбанд 
қалбларни уйғотиб, озод сўз айтишга 
борлиғини бахшида этган Абдулла 
Орипов. Бу икки қалбда ҳам буюк ар-
мон, буюк орзу мужассам эди. Мутал 
Бурҳонов мустабид тузум даврида 
ўзи яратган бу соҳир мусиқий асар 
моҳиятидаги сўзлар миллатни улуғ-
лашга эмас, кимларгадир эрта тонг-
дан салом бериб, тобеликка хизмат 
қилганидан эзилиб, ўкиниб яшади. 
У мусиқада гўзал сурат бор эди-ю, 
миллат сийрати, эрку нафаси йўқ 
эди. Назаримда, Мутал ака зар чо-
понини ўғрига олдирган инсондай, 
унинг асл эгасига қайтарилишини 
бир умр кутди.

Ва ниҳоят, ўша кутилган кун 
— 1991 йил 31 август келди, ис-
тиқлолга эришилди. Қисматни қа-
рангки, 1992 йил 10 декабрь куни 
Ўзбекистон Республикаси Олий 

Кенгашининг ўн биринчи сессиясида 
айнан шу икки зот яратган мадҳия 
танловда юксак эътироф этилди. 

Миллий озодликни қўлга киритган, 
миллий тараққиётнинг тарихий бос-
қичига қадам қўйган ҳар бир халқ ўзи 
учун Ватанининг шонли тарихи, бугу-
ни ва келажаги, орзу-интилишларини 
мужассам этган давлат рамзларини 
қабул қилади. Бу рамзлар давлат су-
веренитетининг ўзига хос шаҳодатно-
масидир. 

“Ўзбекистон Республикасининг 
Давлат мадҳияси тўғрисида”ги 
қонун қабул қилинган кунни ёши 
улуғлар ҳаяжон билан эслайди. Бу 
эрксизлик, ҳуқуқсизлик, камситиш 
ва таҳқирлашлар ичра яшаб келган 
халқнинг 130 йил орзиқиб кутган 
ҳаяжони эди. 

Истиқлол байроғи ҳилпирай бош-
лаганидек, мадҳияга асл жон ва руҳ 
қайтди. Бу инсоният оламида буюк 
давлат, буюк тарих, буюк маданият 
яратган халқ ва миллатнинг жони, 
руҳига туташ орзу-умидлар, олий 
мақсадлар  тажассуми эди. 

ЭЛПАРВАРЛИКНИНГ ЯНА БИР ИФОДАСИ
нафақат юртимизда яшаётган, балки 
ўзга элларда мураккаб аҳволга тушиб 
қолган фуқароларимизга ҳам катта 
 эътибор қаратилмоқда.

Муҳтарам Президентимиз кўрсат-
малари асосида амалга ошириб кели-
наётган “Меҳр” номли инсонпарвар-
лик тадбирининг навбатдаги босқичи 
доирасида 2020 йил 8 декабрь куни 
Сурия мамлакатининг жанговар ҳа-
ракатлар давом этаётган қисмидан 
жами 98 юртдошимиз, яъни 25 аёл ва 
73 бола она Ватанимизга қайтарил-
ди. Болаларнинг 14 нафари чин етим 
экани тадбирнинг аҳамиятини янада 
оширади.

Суриядаги оловли ҳудудлардан олиб 
келинган аёллардан бирининг турмуш 
ўртоғи, бошқа бирининг отаси қуролли 
тўқнашувларда аянчли ўлим топган. 
Оқибатда ҳали болалик бахтини ҳис 
қилмаган гўдакларнинг кўпчилиги ота-
сидан айрилган, баъзилари эса етим 
бўлган. 

Қийин шароитда ҳаёт кечирган бу аёл-
лар ва болаларни давлатимиз ўз ҳимоя-
сига олди. 

Айни қиш фаслини ҳисобга олиб, 
уларни Суриядан олиб келиш учун мам-

10 декабрь — Ўзбекистон Республикаси  
Давлат мадҳияси қабул қилинган кун

Мамлакатимизда судьяларнинг чина-
кам мустақиллигини таъминлаш, мала-
кали кадрларни танлаш, судьялик кас-
бига тайёрлаш  ва тайинлаш тизимини 
такомиллаштириш, шунингдек, фуқаро-
ларнинг одил судловга бўлган ишончи-
ни ошириш бўйича изчил ишлар олиб 
борилмоқда.

Шу билан бирга, суд тизимига етар-
ли билим ва ҳаётий тажрибага эга 
бўлган муносиб кадрларни танлаш 
ва лавозимга тайинлаш ҳамда судь-
ялар фаолиятини холис баҳолаш 
жараёнларига замонавий ахборот-
коммуникация технологиялари жо-
рий этилмаганлиги бу борадаги иш-
лар шаффофлигининг етарлича таъ-
минланмай қолишига сабаб бўлмоқда.

Шунингдек, суд ҳокимияти тизими-
да коррупция ҳолатларини келтириб 
чиқарувчи сабаб ва шарт-шароитлар-
ни чуқур ўрганиш ва таҳлил қилиш, 

коррупцияга қарши курашиш ва 
унинг олдини олиш тизимини сама-
рали йўлга қўйиш талаб этилмоқда.

Суд тизимини малакали ва ҳалол 
пок кадрлар билан тўлдириш, суд 
органларининг фаолиятида очиқ-
лик ва шаффофликни таъминлаш, 
фуқаролар ва тадбиркорлик субъ-
ектларининг суд ҳокимиятига  бўл-
ган ишончини янада ошириш, шу-
нингдек, Ўзбекистон Республикаси 
Президентининг 2019 йил 27 май-
даги ПФ–5729-сон Фармони билан 
тасдиқланган 2019-2020 йилларда 
коррупцияга қарши курашиш Дав-
лат дастури ижросини таъминлаш 
мақсадида:

1. Судьялар мустақиллигини таъ-
минлаш ва суд тизимида коррупция-
нинг олдини олиш бўйича давлат сиё-
сатининг асосий йўналишлари этиб 
қуйидагилар белгилансин:

судьяларнинг одил судловни 
амалга ошириш бўйича касбий фао-
лиятини ҳар қандай кўринишдаги 
ташқи таъсирлардан самарали муҳо-
фаза қилишни таъминлайдиган ҳуқу-
қий механизмларни яратиш;

судьяликка кадрларни танлаш, тай-
ёрлаш, лавозимга тайинлаш, шунинг-
дек, судьялар фаолиятини баҳолашда 
холислик ва шаффофликни таъмин-
лаш, ушбу жараёнларга замонавий 
ахборот технологияларини изчил жо-
рий қилиш;

судьялар ва суд аппарати ходимла-
ри орасида коррупция ҳолатларининг 
олдини олиш ва барвақт аниқлашга 
қаратилган тизимни йўлга қўйиш ҳам-
да суд тизимида аниқланган ҳар қан-
дай коррупциявий ҳаракатни муроса-
сиз ҳолат деб баҳолаш; 

Мамлакатда давлатнинг иқтисо-
диётдаги иштирокини қисқартириш, 
самарали рақобатбардош муҳитни 
шакллантириш ҳамда тадбиркор-
ларга янада қулай шарт-шароитлар 
яратишга қаратилган чора-тадбир-
лар изчил амалга оширилмоқда.

Шу билан бирга, давлат томо-
нидан алоҳида соҳаларни ортиқча 
тартибга солиш ҳолатлари ҳанузга-
ча мавжудлиги хусусий секторнинг 
давлат функцияларини амалга оши-
ришдаги иштироки даражасига сал-
бий таъсир кўрсатмоқда.

Жумладан, давлат функцияларини 

хусусий секторга бериш имкониятини 
ўрганишга ҳамда мазкур йўналишда 
тегишли шарт-шароитларни яратиш-
га кўмаклашувчи тизимнинг мавжуд 
эмаслиги давлат органлари томони-
дан ушбу масалаларга эътибор қара-
тилмаётганлигига олиб келмоқда.

Бозор шароитида рақобатни янада 
ривожлантириш, тадбиркорликнинг 
янги йўналишларини ривожланти-
ришга қўшимча имкониятлар яратиш, 
фуқароларнинг ишчанлик фаоллиги-
ни ошириш, аҳолига хизмат кўрсатиш 
тизимини янада такомиллаштириш 
мақсадида, шунингдек, 2017-2021 

йилларда Ўзбекистон Республика-
сини ривожлантиришнинг бешта ус-
тувор йўналиши бўйича Ҳаракатлар 
стратегиясига мувофиқ:

1. Адлия вазирлиги, Иқтисодий 
тараққиёт ва камбағалликни қисқар-
тириш вазирлиги, Молия вазирлиги, 
Монополияга қарши курашиш қўми-
таси ва Савдо-саноат палатасининг 
қуйидагиларни назарда тутувчи 
“Давлат функциялари — бизнес 
учун имконият” лойиҳасини амал-
га ошириш тўғрисидаги таклифига 
розилик берилсин:

МЕҲР-3

Ўзбекистонда туризм иқтисодиёт-
нинг стратегик тармоқларидан бири 
сифатида ривожлантирилмоқда. Қатор 
фармон ва қарорлар асосида бу со-
ҳадаги шароитлар кенгайтирилмоқда. 
Хусусан, фуқароларидан юртимизга 
виза талаб этилмайдиган мамлакатлар 
сони 9 тадан 86 тага етказилди, 53 та 
давлат учун “электрон виза” тизими 
жорий этилди. Туризм учун қийин бўл-
ган жорий йилда соҳадаги субъектлар 
ҳар томонлама қўллаб-қувватланди, 
уларга субсидия ва ссудалар берилди.

Танқидий руҳда ўтган йиғилишда 
коронавирус пандемияси шароитида 
ёндашувларни қайта кўриб чиқиб, мам-
лакатимизнинг сайёҳлик салоҳиятини 
тиклаш ҳамда ривожлантириш чора-
тадбирлари муҳокама қилинди.

Келгуси йилда 1,7 миллион хорижий, 
7,5 миллион маҳаллий сайёҳларни жалб 
қилиш, туризм хизматлари экспортини 
370 миллион долларга етказиш мақсад 
қилинган. Бу борада энг катта манба, 
аввало, зиёрат туризмидир. Юртимизда 
ислом динига оид кўплаб зиёратгоҳлар, 
яҳудийлик, буддавийлик ёдгорликлари 
бор. Бу имкониятдан фойдаланиб, 700 
минг зиёратчини жалб қилиш ва 130 
миллион долларлик хизматлар экспор-
тини таъминлаш мумкин.

Шу боис, келгуси йилдан Европа 
мамлакатлари, Малайзия, Индонезия, 
Покистон, Таиланд, Япония каби дав-
латлар билан авиақатновларни бос-
қичма-босқич тиклаш, янги рейсларни 
йўлга қўйиш бўйича кўрсатма берилди. 
Миллий авиакомпаниямизда чипталар 
нархи баландлиги танқид қилиниб, уни 
арзонлаштириш вазифаси қўйилди.

Давлатимиз раҳбари зиёрат ту-
ризмида тарғибот ва илмий ёнда-
шув етишмаётганини таъкидлади.  
Ўзбекистоннинг чет эллардаги элчихо-
налари билан бирга бу борадаги иш-
ларни кенгайтириш муҳимлиги қайд 
этилди. Зиёрат туризми бўйича сало-
ҳиятли давлатлар фуқаролари учун 
виза тизимини соддалаштиришга доир 
таклифлар билдирилди.

Соҳадаги ишларни мувофиқлаш-
тириш мақсадида Бош вазир ўринбо-
сарлари раҳбарлигида Идоралараро 
комиссия тузилиши белгиланди. Ушбу 
комиссия авиапарвозларни ташкил 
этиш, уларга рухсат олишни соддалаш-
тириш, қатновлар географиясини кен-
гайтириш ва аэропорт хизматларини 
яхшилаш бўйича тизимли шуғулланади.

Ҳудудларда ҳали етарлича ўрга-
нилмаган, сайёҳлар жалб этилмаган 
қадамжолар кўплиги таъкидланди. Ма-
даният вазирлиги, Дин ишлари бўйича 

қўмитага 300 та маданий мерос объек-
ти ва зиёратгоҳни реставрация қилиш 
вазифаси қўйилди.

Буюк олим Абу Мансур Мотуридий 
мақбараси ва унинг яқинида дафн 
этилган 8 буюк уламо қадамжосини 
дунёда 170 миллиондан зиёд издоши 
бўлган мотуридия таълимотининг зиё-
рат марказига айлантириш мумкинлиги 
таъкидланди.

Йиғилишда Самарқанд вилояти ҳо-
кимлигига шу борада кўрсатмалар бе-
рилди. Бухоро вилоятида ислом дини 
ва минтақадаги дин намояндалари те-
матик хиёбони лойиҳасини ишлаб чи-
қиш зарурлиги айтилди.

“Ўзбекистон бўйлаб саёҳат қил!” 
номли ички туризм дастури келгуси 
йили изчил давом эттирилади. Бу-
нинг учун Рўза ва Қурбон ҳайитлари, 
Наврўз, Мустақиллик куни ва Янги йил 
байрамлари даврида қўшимча дам 
олиш кунлари белгиланмоқда. Шунинг-
дек, номавсумий саёҳатлар учун ички 
туризм ойлиги, ҳафталиги ва кунлари 
ташкил этилади.

Президентимиз пандемия сабабли 
туризм соҳаси учун 2020 йил охирига-
ча берилган имтиёз ва преференция-
ларни 2021 йил охирига қадар узайти-
риш, аҳолига транспорт ва меҳмонхона 
хизматлари бўйича чегирмалар бериб, 
ички туризмни оммавий ташкил этиш 
муҳимлигини таъкидлади.

Видеоселектор йиғилишида сай-
ёҳлик масканлари ва инфратузилма 
объектларини кўпайтириш масаласига 
алоҳида тўхталиб ўтилди.

Тошкент вилоятининг Бўстонлиқ ту-
манида бу борада ўнлаб лойиҳалар 
амалга оширилмоқда. Хусусан, “Амир-
сой” курортининг иккинчи босқичи, 
“Белдерсой — Чимён — Нанай” халқа-
ро курорти, “Хўжакент” дор йўли, 29 та 
меҳмонхона ва дам олиш масканлари 
қурилмоқда.

Ушбу тажриба асосида келгуси йил-
да сайёҳлик салоҳияти юқори бўлган 
14 та туман, Хонобод ва Ангрен шаҳар-
ларида туризмни жадал ривожланти-
риш дастурини амалга ошириш чора-
лари белгиланди.

Йиғилишда аҳолини оммавий спорт-
га кенг жалб қилиш масалалари ҳам 
муҳокама қилинди.

Бугунги кунда аҳолимизнинг бор-
йўғи 19 фоизи жисмоний тарбия ва 
спорт билан қамраб олинган. Аксин-
ча, носоғлом турмуш тарзи, таркиби-
да туз, қанд ва ёғ миқдори кўп бўлган 
ҳамда хамирли таом ва нонни меъё-
ридан ортиқ истеъмол қилиш ҳолатла-
ри кўп учрайди.

Коронавирус инфекцияси, аввало, 
юрак-қон томир, нафас йўллари ка-
саллигига чалинган, ортиқча вазнли 
фуқароларда оғир кечгани ҳаммага 
маълум. Бу ҳам соғлом турмуш тарзи 
ва спортнинг аҳамиятини яна бир бор 
яққол кўрсатди.

Давлатимиз раҳбарининг жорий 
йил 30 октябрдаги фармонида соғлом 
турмуш тарзини кенг татбиқ этиш ва 
 оммавий спортни янада ривожлан-
тириш бўйича жуда муҳим чора-тад-
бирлар белгиланган эди. Жумладан, 
туман марказлари ва шаҳарларда  
3-5 километрлик “Саломатлик йўлакла-
ри” барпо этиш вазифаси қўйилган.

Йиғилишда шу борадаги манзилли 
рўйхатни шакллантириб, қурилиш иш-
ларини бошлаш, пиёдалар ва велоси-
педлар учун барча қулайликларни яра-
тиш бўйича кўрсатмалар берилди.  

Президентимиз жойларда спорт 
инфратузилмасини ривожлантириш 
масаласига алоҳида эътибор қаратди. 
Хусусий спорт иншоотлари, воркаут, 
мини-футбол, бадминтон, стритбол 
майдонлари ва фитнес заллари барпо 
этишга тадбиркорларни жалб қилиш 
бўйича топшириқлар берилди.

Юртимизда халқаро спорт мусоба-
қаларини ўтказиш орқали спорт туриз-
мини ривожлантириш кераклиги таъ-
кидланди. Хусусан, халқаро мототур 
ва велотур мусобақалари ташкил эти-
лади, бунинг учун мамлакат ҳудудла-
ридан Бўстонлиқ туманигача маршрут 
ишлаб чиқилади.

Аҳоли ўртасида жисмоний тайёргар-
лик даражаси бўйича спорт синовларини 
йўлга қўйиб, унинг ғолибларига имтиёз-
лар берилиши белгиланди. Буни бирин-
чи навбатда мактаб ўқувчилари ўрта-
сида, босқичма-босқич аҳоли ўртасида 
ташкил этиш кераклиги қайд этилди.

Маълумки, Ўзбекистондаги ҳар бир 
туман ва шаҳар биттадан устувор, 
истиқболли ҳамда ривожланаётган 
спорт турларига ихтисослаштирил-
ган. Мазкур тизимдан келиб чиқиб, 
ҳудудда йирик мусобақалар ўтказиб 
туриш ва салоҳиятли спортчиларни 
тарбиялаш муҳимлиги таъкидланди. 
Бунинг учун Миллий олимпия қўмита-
си барча спорт федерациялари фао-
лиятини туман ва шаҳарларга боғ-
лаган ҳолда ташкил этиб, жойларда 
Олимпия ҳаракатини ривожлантириб 
боради.

Йиғилишда муҳокама қилинган ма-
салалар юзасидан мутасаддилар ах-
борот берди.

ЎзА

9 декабрь куни Президент Шавкат Мирзиёев раислигида туризм ва  
спорт соҳаларида амалга оширилаётган ишлар ҳамда келгуси йилдаги вазифалар 

муҳокамаси юзасидан видеоселектор йиғилиши ўтказилди.

Усмонхон АЛИМОВ,
Ўзбекистон мусулмонлари 
идораси раиси, муфтий

лакатимиздан иссиқ кийим-кечаклар ва 
бошқа зарур нарсалар олиб борилиб, 
уларга берилди.

Эри ёки отасининг хатолари туфай-
ли тақдирнинг аччиқ қисматига дучор 
бўлган бу аёллар ҳамда болаларни жа-
миятимизнинг тўлақонли аъзоси бўлиб, 
Ватанда истиқомат қилиши, келгусида 
юрт корига ярайдиган инсон бўлиши 
учун зарур шарт-шароитлар яратилди. 
“Меҳр” номли инсонпарварлик тадбир-
лари орқали уларга яна Ватан деган 
обод манзилда хотиржам яшашдек 
улкан бахтни ҳадя этиш улуғ савобга 
йўғрилган амалдир. Меҳрга ташна бу 
инсонлар барча қулайликлар яратилган 
соғломлаштириш муассасасига жой-
лаштирилиб, иссиқ овқат, кийим-кечак 
ва бошқа барча зарур шароитлар билан 
таъминланди. Давлатимиз раҳбари та-
шаббуси, ҳукуматимиз, масъул вазир-
лик, идоралар саъй-ҳаракати билан 
улар қалбига эзгулик, меҳр, қўйинг-
ки, барча инсоний фазилатлар уруғи 
 қадалди.

Ўзбекистон “Меҳр” инсонпарвар-
лик тадбирининг 3-босқичини амалга 
оширди. 

Минҳожиддин МИРЗО,
Республика Маънавият ва 
маърифат маркази раҳбари

Бисмиллаҳир Роҳманир Роҳийм. 
Аллоҳга шукрки, сўнгги тўрт йилда 

мамлакатимизда инсон ҳуқуқи ва эр-
кинлигини таъминлаш борасида амал-
га оширилаётган ишлар натижасида 

Ҳар гал она Ватанимизнинг му-
қаддас қўшиғи — Давлат мадҳия-
сини тинглаганимда, армон, ўкинч, 
орзумандлик ичра мардона яшаб 

Давоми 2-бетда



Сирасини айтганда, суд тизимига муносиб кадрларни танлаш ва тайинлашда 
адолат бўлсагина, судда адолат бўлади.СИЁСАТ

2020 йил 10 декабрь, 238-сон2

СУДЬЯЛАРНИНГ ЧИНАКАМ 
МУСТАҚИЛЛИГИНИ ТАЪМИНЛАШ 

ҲАМДА СУД ТИЗИМИДА 
КОРРУПЦИЯНИНГ ОЛДИНИ ОЛИШ 

САМАРАДОРЛИГИНИ ОШИРИШ 
ЧОРА-ТАДБИРЛАРИ ТЎҒРИСИДА

АДОЛАТ ШУНЧАКИ АЙТИЛАДИГАН 
ОДДИЙ СЎЗ ЭМАС

Ўзбекистон Республикаси Президентининг
Ф А Р М О Н И

судьяларнинг касбий малакаси, маъ-
навияти ва масъулиятини ошириш бў-
йича комплекс чора-тадбирларни амал-
га ошириш орқали юксак профессионал 
судьялар корпусини шакллантириш.

2. Судьялар олий кенгаши (кейинги 
ўринларда — Кенгаш) ва Олий суднинг 
қуйидагиларни назарда тутувчи таклиф-
ларига розилик берилсин:

а) 2021 йил 1 февралдан бошлаб суд 
тизимида коррупция ҳолатларининг олди-
ни олиш, Кенгаш ва суд тизими фаолияти-
да очиқлик  ва шаффофликни таъминлаш 
борасида:

илк бор судьялик лавозимларига ном-
зодларни танлаш бўйича имтиҳон жа-
раёнларини Интернет тармоғи (веб-сайт) 
орқали онлайн тарзда ёритиб боришни 
йўлга қўйиш;

судьялик лавозимига номзодлар ва 
судьяларнинг психологик портрети бў-
йича касбга муносиблигини баҳолашга 
кўмаклашувчи электрон дастурни ишлаб 
чиқиш ва жорий қилиш;

судья фаолиятининг самарадорлигини 
электрон рейтинг орқали  очиқ ва шаф-
фоф баҳолашни таъминлайдиган аниқ 
мезонларни ишлаб чиқиш ва амалиётга 
татбиқ этиш;

б) Қорақалпоғистон Республикаси, ви-
лоятлар ва Тошкент шаҳар умумюрисдик-
ция судлари ташкил этилиши муносабати 
билан 2021 йил  1 январдан ушбу судлар-
нинг малака ҳайъатларини шакллантириш.

3. Судьяларнинг юридик жавобгарлиги 
масаласини ҳал этиш пайтида уларнинг 
одил судлов билан боғлиқ фаолиятига 
ҳар қандай аралашувнинг олдини олиш 
мақсадида шундай тартиб ўрнатилсинки, 
унга мувофиқ 2021 йилдан бошлаб:

судьяларнинг дахлсизлигини бузганлик 
ва одил судловни амалга ошириш бора-
сидаги фаолиятига аралашганлик ҳолат-
лари юзасидан  Кенгаш раиси томонидан 
киритилган тақдимнома прокуратура ор-
ганлари томонидан бир ой муддатда кўриб 
чиқилиб, жиноят иши қўзғатилганлиги ёки 
қўзғатиш рад этилганлиги ҳақида Кенгашга 
Ўзбекистон Республикаси  Бош прокурату-
раси томонидан хабар берилади;

судьяларни ҳуқуқни муҳофаза қилув-
чи органларга гувоҳ ёки гумон қилинувчи 
сифатида сўроқ қилиш учун чақиришга 
тегишли малака ҳайъатлари розилиги би-
лан йўл қўйилади;

суд ҳокимияти мустақиллигини ва судь-
ялар дахлсизлигини таъминлаш, одил 
судловни амалга оширишга тўсқинлик қи-
лаётган омиллар ва тизимда коррупцияга 
қарши курашиш ҳолати юзасидан Кенгаш 
раиси томонидан Ўзбекистон Республика-
си Президентига йил якуни бўйича ахбо-
рот тақдим этиб борилади.

4. Кенгашнинг судларда коррупцияни 
келтириб чиқарувчи омилларни тизимли 
равишда бартараф қилиш ва унга қарши ку-
рашиш самарадорлигини ошириш бораси-
даги қуйидаги таклифлари маъқуллансин:

Ўзбекистон Республикаси Президенти 
томонидан тайинланадиган  ва лавози-
мидан озод этиладиган, фаолиятини дои-
мий асосда амалга оширадиган Кенгаш 
раисининг ўринбосари лавозимини жорий 
қилиш;

Судьялар дахлсизлигини таъминлаш 
бўйича суд инспекцияси негизида Судья-
лар дахлсизлигини таъминлаш ва корруп-
циянинг олдини олиш бўйича суд инспек-
циясини тузиш;

Судьялар касбий тайёргарлигини таш-
киллаштириш шўъбасини тугатиш;

Оммавий ахборот воситалари би-
лан ҳамкорлик қилиш шўъбаси негизида 
матбуот хизмати ва биринчи бўлим, шу-
нингдек, ижро аппарати негизида ахбо-
рот-таҳлил, мурожаатлар билан ишлаш, 
ахборот-коммуникация технологияларини 
жорий этиш ва ахборот хавфсизлигини 
таъминлаш тузилмалари ҳамда архив ва 
девонхона ташкил этиш;

Кенгашга келиб тушаётган шикоятларни 
умумлашма таҳлил қилиш, аниқланган кам-
чиликларни бартараф этиш борасида судь-
ялар малака ҳайъатлари билан биргаликда 
аниқ чоралар белгилаш вазифасини юклаш;

судьяларнинг одил судловни амалга 
оширишдаги фаолиятини рағбатланти-
ришни йўлга қўйиш, “Ибратли судья” 
мукофотини, одил судловни амалга оши-
ришда узоқ йиллар самарали меҳнат қи-
либ пенсияга чиққан судьялар учун “Суд 
фахрийси” кўкрак нишонини жорий этиш;

Кенгаш ҳузурида амалдаги моддий 
ва процессуал ҳуқуқ нормаларини тўғри 
қўллаш бўйича тавсиявий характерга эга 
бўлган маслаҳатлар ҳамда судьяларнинг 
одоб-ахлоқ қоидаларини муайян вазият-
ларда қўлланилиши юзасидан сўровла-
рига тушунтиришлар бериш ваколатига 
эга бўлган жамоатчилик асосида фаолият 
юритувчи Судьялар клубини (кейинги 
ўринларда — Клуб) ташкил этиш.

Белгилансинки, Клуб ўз фаолиятини 
Кенгаш томонидан тасдиқланадиган Ни-
зом асосида амалга  оширади ва унинг 
доимий масъул аъзолари таркиби кўп 
йиллик иш тажрибасига, чуқур билим ва 
юксак  обрў-эътиборга эга бўлган амал-
даги ва фахрий судьялар орасидан шакл-
лантирилади.

5. Кенгаш (Х.Б.Ёдгоров) бир ой муд-
датда:

Судьялар ассоциацияси (У.Қ.Минг-
боев) ва Олий суд (К.Ф.Камилов) билан 
биргаликда Клуб ташкил этилиши ва фао-
лиятини бошлаши бўйича чоралар кўр-
син;

“Ибратли судья” мукофоти ҳамда “Суд 
фахрийси” кўкрак нишони  билан тақдир-

лаш тартиби тўғрисидаги низомларни тас-
диқласин.

6. Кенгаш раисининг доимий асосда 
фаолият юритувчи ўринбосари лавозими 
жорий этилиши муносабати билан Судья-
лар олий мактабининг Илмий ва ахборот-
таҳлилий ишлар бўйича директор ўринбо-
сари лавозими тугатилсин.

7. Кенгаш ҳузурида судьялар ҳамжа-
мияти органи бўлган ва ўз фаолиятини 
жамоатчилик асосида амалга оширади-
ган судьяликка номзодларнинг Судьялар 
олий мактабига кириш ва якунлаш имти-
ҳонлари натижаларидан норози бўлиб 
берган мурожаатларини кўриб чиқиш бў-
йича имтиҳон комиссияси тузилсин ҳамда 
унинг қарорлари устидан Кенгашга ши-
коят қилиш тартиби белгилансин.

8. Қуйидагилар:
Суд ҳокимияти мустақиллигини яна-

да кучайтириш, судьялар дахлсизлигини 
таъминлаш ҳамда тизимда коррупция-
нинг олдини олиш бўйича чора-тадбирлар 
режаси 1-иловага мувофиқ; 

Судьялар олий кенгашининг янги ту-
зилмаси 2-иловага мувофиқ тасдиқлан-
син.

Белгилансинки, Кенгашда ташкил эти-
лаётган янги тузилмалар  ва лавозимлар-
нинг шакллантирилиши Кенгаш тузилма-
сини мақбуллаштириш натижасида бў-
шаётган 4 та штат бирликлари ҳисобидан 
амалга оширилади.

9. Кенгаш (Х.Б.Ёдгоров) Олий суд 
(К.Ф.Камилов) ва Судьялар ассоциа-
цияси (У.Қ.Мингбоев) билан бирга-
ликда бир ой муддатда мазкур Фар-
моннинг мазмун-моҳиятини тушунти-
риш ҳамда суд органлари тизимида 
коррупциявий ҳолатларнинг олдини 
олиш масалаларида ҳамкорликни 
йўлга қўйиш, шунингдек, судьялар ва 
суд аппарати ходимларида корруп-
цияга нисбатан муросасизлик имму-
нитетини шакллантириш борасида 
комплекс чора-тадбирлар дастурини 
тасдиқласин.

10. Кенгаш манфаатдор вазирлик ва 
идоралар билан биргаликда  икки ой муд-
датда қонун ҳужжатларига мазкур Фар-
мондан келиб чиқадиган ўзгартириш ва 
қўшимчалар тўғрисида Ўзбекистон Рес-
публикаси  Президенти Администрация-
сига таклифлар киритсин.

11. Мазкур Фармоннинг ижросини 
назорат қилиш Ўзбекистон Республи-
каси Президенти Администрацияси 
раҳбари З.Ш.Низомиддинов ва Ўзбе-
кистон Республикаси Президентининг 
маслаҳатчиси Р.Р.Иноятов зиммасига 
юклансин.

Ўзбекистон Республикаси
           Президенти                       Ш. МИРЗИЁЕВ

Тошкент шаҳри,
2020 йил 7 декабрь

Бошланиши 1-бетда

Уйма-уй юриб аҳоли муаммоларини 
ўрганиш натижасида 2,5 миллиондан зиёд 
аъзоси бўлган 590 мингдан ортиқ оилани 
қўллаб-қувватлаш учун 840 миллиард сўм 
маблағ ажратилди. 

Умумхалқ ҳаракати доирасида  
аҳолининг ижтимоий ёрдамга муҳтож 
тоифаларига 204 миллиард сўмлик 
ёрдам кўрсатилди.

Кейинги тўрт йилда 2 минг  
600 нафар фуқарога нисбатан оқлов 
ҳукми чиқарилиб, 2 минг 400 нафар 
шахс суд залидан озод қилингани,  
7 та суд босқичи 3 босқичга 
келтирилиб, суд тизими “бир суд – бир 
инстанция” тамойили асосида қайта 
ташкил этилаётганида кўриш мумкин.

Ўтган йигирма беш йилда 482 нафар 
шахсга фуқаролик берилган бўлса, бугунги 
кунда 50 мингдан зиёд киши шу ҳуқуққа 
эга бўлмоқда. 

Тошкент шаҳри ва 
Тошкент вилоятида 
кўчмас мулк сотиб олиш 
билан боғлиқ чекловлар 
бекор қилингани 
туфайли 40 мингдан 
ортиқ фуқаро пойтахт 
минтақасида сотиб 
олган уй-жойларини 
ўз номига 
расмийлаштириш 
имконига эга бўлди.

Пандемия даврида 500 мингдан зиёд Ўзбекистон фуқароси 
юртимизга олиб келинди. Чет элларда қийин аҳволга тушиб қолган 
100 мингга яқин юртдошимизга турли ёрдамлар кўрсатилди.

Йил давомида 500 мингдан ортиқ тадбиркор ва 
8 миллиондан зиёд фуқаро учун 34 триллион 
сўмга яқин имтиёзлар берилди, ижтимоий 
нафақалар, моддий ёрдам ва бандликни оширишга 
2,6 триллион сўм қўшимча маблағ ажратилди.

10 триллион сўм фондга эга бўлган Инқирозга 
қарши курашиш жамғармаси ташкил этилиб, 
унинг маблағлари соғлиқни сақлаш, ижтимоий 
инфратузилмалар, аҳоли ва корхоналарни 
молиявий қўллаб-қувватлашга йўналтирилди.

Ўткир ижтимоий муаммо бўлиб келаётган аҳолини 
арзон уй-жойлар билан таъминлаш бўйича давлат 
дастури доирасида фақат жорий йилнинг ўзида 
13 мингдан зиёд юртдошларимизга 
янги уйларнинг калити топширилди.

Шу йилнинг ўзида билиб-билмай 
жиноятга қўл урган ва ўз қилмишидан 
пушаймон бўлган 300 дан ортиқ шахс 
афв этилиб, жазони ўташ жойларидан 
озод қилинди, 200 нафар маҳкумнинг 
жазо муддатлари қисқартирилди.

Президентимизнинг Ўзбекистон Республикаси Конституцияси қабул қилинганининг 28 йиллиги муносабати билан халқимизга йўллаган байрам табригидан.

ЎЗБЕКИСТОН ФУ¯АРОЛАРИ ²АМИША ЎЗ ДАВЛАТИ ВА КОНСТИТУЦИЯСИ ²ИМОЯСИДА

Ўзбекистон Республикаси Конс-
титуцияси қабул қилинган сана ара-
фасида Президентимиз имзолаган 
“Судьяларнинг чинакам муста-
қиллигини таъминлаш ҳамда суд 
тизимида коррупциянинг олдини 
олиш самарадорлигини ошириш 
чора-тадбирлари тўғрисида”ги  
фармон мазмун-моҳиятига кўра, суд-
ҳуқуқ тизимида амалга оширилаётган 
ислоҳотларнинг изчил давоми бўлди. 
Фармон билан суд тизимининг олди-
да турган иккита энг долзарб масала, 
яъни судлар мустақиллиги ва судья-
лар дахлсизлигини таъминлаш ҳам-
да коррупцияга қарши кураш каби 
кечиктириб бўлмайдиган муаммолар 
ўз ечимини топди, десак айни ҳақи-
қатни айтган бўламиз. 

Фармон ҳар икки омилни барта-
раф этишда ҳуқуқий асос вазифаси-
ни бажаради. Чунки мазкур ҳужжатда 
судьялар мустақиллигини таъмин-
лаш ва суд тизимида коррупциянинг 
олдини олиш бўйича давлат сиёса-
тининг асосий йўналишлари белги-
лаб берилди. Судьяларнинг касбий 
малакаси, маънавияти ва масъулия-
тини ошириш бўйича комплекс чора-
тадбирлар амалга оширилиши ало-
ҳида қайд этилди. 

Судьялар дахлсизлигига қарши 
ҳаракат — одил судловга, адолат-
ни қарор топтиришга қарши ҳаракат. 
Шундан келиб чиқиб, фармон билан 
судьянинг дахлсизлигини бузганлик 

Муносабат

Дарҳақиқат, адолат 
шунчаки айтиладиган 
оддий сўз эмас. Адолат  
жамиятни мувозанатда 
тутиб турувчи, инсон 
қадрини белгиловчи ва 
тараққиётга элтувчи 
таянч нуқта ҳисобланади. 
Шу боис, кишилик 
жамиятида ҳамиша адолат 
тушунчаси унинг бош 
тамойили бўлиб келган. 
Суд-ҳуқуқ соҳасида амалга 
оширилаётган тарихий 
ислоҳотлар замирида ҳам 
жамиятда адолатни қарор 
топтиришдек улуғ мақсад 
ётибди. 

Холмўмин ЁДГОРОВ,
Ўзбекистон Республикаси  
Судьялар олий кенгаши 
раиси 

ва одил судловни амалга ошириш бо-
расидаги фаолиятига аралашганлик 
ҳолатларини алоҳида кўриб чиқиш 
тартиби жорий этилмоқда. 

Хусусан, фармонда Судьялар 
олий кенгаши раисининг прокурату-
ра органларига тақдимнома кирити-
ши ва у бир ой ичида кўриб чиқилиб, 
жиноят иши қўзғатилгани ёки қўзға-
тиш рад этилгани ҳақида Бош про-
куратурага хабар бериши тартиби 
белгиланди.

Шунингдек, судьяларнинг малака 
ҳайъатлари розилигисиз судьялар-
ни ҳуқуқни муҳофаза қилувчи орган-
ларга гувоҳ ёки гумондор сифатида 
сўроққа чақирилишига йўл қўймас-
лик тартибининг ўрнатилиши улар-
нинг дахлсизлигини таъминлашда 
муҳим омил бўлиши, шубҳасиз. 

Суд тизимида ички хавфсизликни 
таъминлаш, коррупциянинг олдини 
олиш бўйича махсус тузилма мавжуд 
бўлмагани бу иллатга қарши кура-
шишда етарлича самара бермагани-
ни аччиқ тажриба кўрсатди. 

Шундан келиб чиқиб, фармон би-
лан Судьялар олий кенгаши тузилма-
сига ўзгартиш киритилиб, коррупция 
омилларини тўлиқ бартараф этиш-
нинг пухта ҳуқуқий механизмларини 
жорий қилиш мақсадида Судьялар 
дахлсизлигини таъминлаш ва кор-
рупциянинг олдини олиш бўйича 
алоҳида инспекция ташкил қилин-
моқда. Бу эса коррупцияга оид ха-
барларнинг тўлиқ, холисона ва, энг 
муҳими, ўз вақтида кўриб чиқилиши-
ни таъминлайди ҳамда коррупцияга 
олиб келувчи омилларни тизимли 
таҳлил қилиш ва бартараф этиш им-
кониятини  кенгайтиради. 

Суд ҳокимиятига бўлган ишончни 
янада оширишнинг иккита асосий 
омили мавжуд бўлиб, улар тизимни 
ҳалол, пок кадрлар билан тўлдириш 
ҳамда Кенгаш фаолиятида очиқлик 
ва шаффофликни амалда таъмин-
лашдан иборат. Зотан, касбий ма-
лакаси билан маънавияти ва масъу-
лияти уйғун бўлган шахсгина адолат 
тарозисини тортишга ҳақлидир.

Замонавий ахборот-коммуника-
ция технологияларини кенг жорий 
этиш орқали ҳар икки омилни сама-
рали таъминлаш мумкин. Бундан 
бошқа восита йўқ. Фармон талабла-
ридан келиб чиқиб, судьяларнинг 
фаолияти самарадорлигини баҳо-
лашнинг электрон рейтинги жорий 
этилади. Шу пайтгача судьянинг фао-
лияти икки ярим йилда бир марта 
малака ҳайъати томонидан баҳолаб 
келинди. Бундай тартиб инсон омили 
таъсирини сақлаб қолиши баробари-
да халқаро мезонларга жавоб бер-
маслиги бугун ҳеч кимга сир эмас.

Шунингдек, фармонда судьялик 
лавозимларига номзодлар ва судья-
ларнинг психологик ҳолати бўйича 
касбига муносиблигини баҳолаш-
га кўмаклашувчи электрон дастур 
жорий этиш масаласи ҳам белги-
ланди. Маълумки, психологик тест 
шахснинг руҳий ҳолатига етарлича 
чизги берибгина қолмасдан, унинг 
спиртли ичимликка ва коррупцияга 
мойиллигини ҳам аниқлаб бериши 
билан аҳамиятлидир. Бундай тартиб 
ривожланган мамлакатлар, хусусан, 
Швеция, Франция, Словения каби 
давлатлар суд тизимида номзодлар 
танлашда кенг қўлланиб келинмоқда.

Судьялар олий кенгаши фао-
лиятининг асосий принциплари-
дан бири — очиқлик бўлиб, бу қо-
нунда алоҳида белгилаб қўйилган  
(“Ўзбекистон Республикаси Судь-
ялар олий кенгаши тўғрисида”ги 
қонун, 4-модда). Судьялик лаво-
зимларига номзодларни танлов 
асосида танлаш, энг малакали 
ва масъулиятли мутахассислар 
орасидан судьяларни тайинлаш, 
шунингдек, раҳбар судьялик лаво-
зимларига кўрсатиш учун тавсия 
бериш асосида судьялар корпуси-
ни шакллантириш эса Кенгаш фао-
лиятининг асосий йўналишларидан 
бири ҳисобланади (6-модда). 

Сирасини айтганда, суд тизи-
мига муносиб кадрларни танлаш 
ва тайинлашда адолат бўлсаги-
на, судда адолат бўлади. Очиқлик 
ва шаффофликсиз бунга эришиш 
қийин. Кенгашнинг илк бор судь-
яликка номзодларни лавозимга 
тайинлашга бағишланган йиғи-
лишларига оммавий ахборот во-
ситалари ходимлари таклиф этил-
ганидан жамоатчиликнинг хабари 
бор. 

Бу очиқлик сари дастлабки қадам 
бўлган эди. Эндиликда бундай ҳам-
корлик бардавом бўлади. Чунки фар-
мон талабига кўра, муносиб кадр-
ларни танлаб олиш ҳамда судьялар 
танловининг очиқ ва шаффофлигини 
таъминлаш учун илк бор судьялик 
лавозимларига танлаш ва тайинлаш 
жараёнларини ОАВ ва интернет ор-
қали онлайн тарзда тўғридан-тўғри 
ёритиб бориш тизими жорий қилини-
ши белгиланди.

Бугунги кунга қадар судьяларни 
маънавий рағбатлантириш йўлга 
қўйилмаган, бунинг аниқ мезонла-
ри белгиланмаган эди. Фармонда 
бунга алоҳида эътибор қаратилиб, 
бенуқсон ва ҳалол фаолият олиб 
бораётган судьяларни рағбатлан-
тириш учун “Ибратли судья” му-
кофоти, самарали меҳнат қилиб 
нафақа ёшига етган ва фаолият 
юритаётган ҳамда нафақага чиққан 
судьяларни “Фахрий судья” кўкрак 
нишони билан тақдирлашни жорий 
этиш ҳам кўзда тутилди. Бу судь-
ялар орасида соғлом рақобат ва 
ишчанлик муҳити шаклланишида 
катта омил бўлиши ва одил судлов 
самарадорлиги ошишига хизмат қи-
лиши табиий. 

Ҳужжатнинг эътиборга молик 
яна бир жиҳати шундаки, Кенгаш 
ҳузурида ҳуқуқ нормаларини тўғри 
қўллаш бўйича тавсиявий масла-
ҳатлар бериш ҳамда судьяларнинг 
одоб-ахлоқ қоидаларини муайян 
вазиятларда қўлланилиши юзаси-
дан тушунтиришлар бериш вакола-
тига эга бўлган Судьялар клубини 
ташкил қилиш белгиланди. Бу каби 
жамоатчилик асосида фаолият 
юритувчи клублар бир қатор дав-
латларда, жумладан, Жанубий Ко-
рея ва Австрияда самарали фао-
лият юритмоқда.

Хулоса сифатида шуни айтиш ке-
ракки, фармонда белгиланган чора-
тадбирлар ҳаётга татбиқ этилиши 
одил судлов самарадорлигини оши-
риш, жамиятда адолат тамойилла-
рини мустаҳкам қарор топтиришда 
муҳим самара беришига ишончимиз 
комил.

“Давлат функциялари — бизнес учун имконият” лойиҳаси: бозор шароитида  
рақобатни ривожлантириш, тадбиркорликнинг янги йўналишларини яратиш, 

фуқароларнинг ишчанлик фаолиятини ошириш, аҳолига хизмат кўрсатиш тизимини 
такомиллаштиришга хизмат қилади.

СИЁСАТ

1-иловага мувофиқ давлат бошқаруви соҳа-
сига хусусий секторни жалб қилишнинг даст-
лабки йўналишлари;

давлат функцияларини аутсорсинг, крауд-
сорсинг, давлат ижтимоий буюртмаси, акк-
редитация, сертификатлаштириш ва бошқа 
усуллар орқали босқичма-босқич хусусий сек-
торга ўтказиш ҳамда давлат бошқаруви соҳаси-
да амалда мавжуд имкониятларни кенгайтириш;

тегишли ҳудудларда давлат функциялари 
ўтказилаётган соҳаларда етарли миқдорда ху-
сусий сектор субъектлари ташкил этилгунига қа-
дар мазкур функцияларнинг давлат органлари 
ва ташкилотлари томонидан ҳам амалга оши-
рилиши;

хусусий секторга ўтказилиши таклиф этилаёт-
ган давлат функциялари, шунингдек, хусусий 
секторнинг тегишли таклифларини эълон қилиш 
ва муҳокамадан ўтказиш учун электрон май-
донча фаолиятининг ишга туширилиши;

вазирлик ва идоралар кесимида хусусий сек-
торга ўтказилиши мумкин бўлган давлат функ-
цияларини таҳлил этиш механизмларини йўлга 
қўйишга қаратилган давлат функцияларининг 
ягона реестри шакллантирилиши.

2. Кадастр ишларини бажариш соҳасида:
а) Ўзбекистон Республикаси Президентининг 

2019 йил 5 апрелдаги “Кўчмас мулкка бўлган 
ҳуқуқларни давлат рўйхатидан ўтказиш тизими-
ни янада такомиллаштириш чора-тадбирлари 
тўғрисида”ги ПҚ – 4270-сон қарори билан 2020 
йил 1 январдан бошлаб тажриба-синов тари-
қасида Тошкент вилояти ва Тошкент шаҳрида 
кўчмас мулк бўйича кадастр муҳандиси инс-
титути жорий этилганлиги инобатга олинсин;

б) белгилаб қўйилсинки, Тошкент вилояти ва 
Тошкент шаҳрида ўтказилаётган мазкур тажри-
ба-синов 2022 йил 31 декабрга қадар амал қи-
лади ҳамда унинг доирасида:

2021 йил 1 апрелдан бошлаб Кадастр агент-
лиги томонидан бериладиган малака шаҳодат-
номасига эга кўчмас мулк бўйича кадастр му-
ҳандисларига, шу жумладан, кўчмас мулк объ-
ектларига бирламчи кадастр йиғмажилдини 
тайёрлаш ҳуқуқи берилади;

кўчмас мулк объектларига кадастр йиғма-
жилдини, шу жумладан, бирламчи кадастр йиғ-
мажилдини тайёрлаш жараёнлари махсус ав-
томатлаштирилган ахборот тизими орқали 
амалга оширилади ҳамда Кадастр агентлиги 
томонидан мониторинги олиб борилади;

кўчмас мулк бўйича кадастр муҳандиси ўз 
фаолиятини юридик шахслар билан меҳ-
нат шартномасини тузиш орқали ёки якка 
тартибдаги тадбиркор сифатида амалга 
оширади;

кўчмас мулк объектларига кадастр йиғма-
жилдини, шу жумладан, бирламчи кадастр йиғ-
мажилдини тайёрлаш бўйича хизматлар учун 
нархлар тадбиркорлик субъекти томонидан 
мустақил равишда Вазирлар Маҳкамаси 
тасдиқлайдиган минимал ставкалардан кам 
бўлмаган миқдорда белгиланади ҳамда келиб 
тушадиган маблағлар тўлиқ ҳажмда унинг та-
сарруфида қолади.

3. Йўл ҳаракати хавфсизлигини таъмин-
лаш соҳасида 2021 йил 1 мартдан бошлаб тад-
биркорлик субъектларига автомобиль йўллари-
да йўл ҳаракати қоидалари бузилганлигини қайд 
этувчи махсус автоматлаштирилган фото ва 
видео дастурий-техник воситалари ўрнати-
лишини ташкил этиш ҳуқуқи берилсин. Бунда:

Ички ишлар вазирлиги ва Автомобиль йўлла-
ри қўмитаси махсус автоматлаштирилган фото 
ва видео қайд этиш дастурий-техник воситалари 
ўрнатилиши мумкин бўлган жойларнинг дисло-
кациясини, мазкур ҳудуддаги транспорт оқими 
ва охирги икки йилда аниқланган йўл ҳаракати  
қоидалари турлари бўйича қоидабузарликлар 
тўғрисидаги маълумотларни “Е-IJRO AUKSION” 
тизимидаги алоҳида веб-саҳифада эълон қи-
либ боради;

махсус автоматлаштирилган фото ва видео 
қайд этиш дастурий-техник воситалари ўрнати-
ладиган жойларни тадбиркорлик субъектларига 
бириктириш электрон аукцион савдолари ор-
қали амалга оширилади;

электрон аукцион савдоларига қўйиш учун 
махсус автоматлаштирилган фото ва видео қайд 
этиш дастурий-техник воситалари ўрнатилади-
ган жойларнинг минимал қиймати (бошланғич 
нархи) Ички ишлар вазирлиги ва Молия вазир-
лиги томонидан белгиланадиган тартиб асосида 
аниқланади;

электрон аукцион савдоларида ғолиб бўлган 
тадбиркорлик субъектларига махсус автомат-
лаштирилган фото ва видео қайд этиш дасту-
рий-техник воситалари ўрнатиладиган жойлар 
чекланмаган муддатга ва бошқа тадбиркор-
лик субъектига ўтказиш ҳуқуқи билан бирик-
тирилади;

электрон аукцион савдоларида ғолиб бўлган 
тадбиркорлик субъектлари махсус автоматлаш-
тирилган фото ва видео қайд этиш дастурий-
техник воситаларини Ички ишлар вазирлиги 
томонидан белгиланадиган аниқ мезонлар ва 
техник топшириқларга мувофиқ харид қилади 
ҳамда Ички ишлар вазирлиги ва Автомобиль 
йўллари қўмитаси томонидан белгиланадиган 
талаблар ва бошқа зарур шартларга мувофиқ 
бириктирилган жойларда ўрнатади;

ўрнатилган махсус автоматлаштирилган 
фото ва видео қайд этиш дастурий-техник 
воситаларини Давлат йўл ҳаракати хавф-
сизлиги хизматининг “Маъмурий амалиёт” 
комплекс автоматлаштирилган ахборот 

тизимига интеграция қилиш Ички ишлар ва-
зирлиги томонидан амалга оширилади;

ўрнатилган махсус автоматлаштирилган фото 
ва видео қайд этиш дастурий-техник воситала-
рининг техник эксплуатацияси ва узлуксиз ишла-
шини таъминлаш, шу жумладан, жорий электр 
энергияси харажатларини қоплаш тадбиркор-
лик субъектлари зиммасига юклатилади;

тадбиркорлик субъектларига тегишли махсус 
автоматлаштирилган фото ва видео қайд этиш 
дастурий-техник воситалари орқали қайд этил-
ган йўл ҳаракати қоидалари бузилганлиги учун 
жарималардан ажратмалар миқдори Вазир-
лар Маҳкамаси томонидан белгиланган тартиб-
да тақсимланади.

2021-2022 йилларда республика бўйича 
махсус автоматлаштирилган фото ва ви-
део қайд этиш дастурий-техник воситала-
рини ўрнатиш дастури 2-иловага мувофиқ 
тасдиқлансин.

4. Миллий ҳайдовчилик гувоҳномасини 
бериш соҳасида 2021 йил 1 апрелдан бошлаб 
автомототранспорт воситалари ва шаҳар электр 
транспорти воситалари ҳайдовчиларини тайёр-
лаш, қайта тайёрлаш ва уларнинг малакасини 
ошириш бўйича нодавлат таълим хизматлари 
кўрсатиш фаолияти учун лицензияга эга тад-
биркорлик субъектларига барча тоифадаги 
автомототранспорт воситаларини (троллейбус 
ва трамвайдан ташқари) бошқариш ҳуқуқини бе-
рувчи ҳайдовчилик гувоҳномасини олиш учун 
назарий ва амалий имтиҳонларни ўтказиш ҳу-
қуқи берилсин. Бунда:

ҳайдовчиларни тайёрлаш, қайта тайёрлаш 
ва уларнинг малакасини оширишга қўйиладиган 
давлат талабларида, шу жумладан, тадбиркор-
лик субъектлари учун замонавий автодром-
ларни ташкил этиш ва уларни автоматлашти-
рилган махсус транспорт воситалари билан 
жиҳозлаш бўйича қўшимча мажбуриятлар на-
зарда тутилади;

ҳайдовчилик гувоҳномасини олиш учун наза-
рий ва амалий имтиҳонларни ўтказиш ва баҳо-
лаш инсон омилисиз, тўлиқ автоматлашти-
рилган ҳолда амалга оширилади;

ҳайдовчилик гувоҳномасини олиш учун наза-
рий ва амалий имтиҳонлар Давлат йўл ҳаракати 
хавфсизлиги хизмати вакилининг бевосита ёки 
онлайн назорати остида ўтказилади;

ҳайдовчилик гувоҳномасини олиш учун имти-
ҳонларни ўтказиш бўйича хизматлар учун тўлов-
лар миқдори тадбиркорлик субъекти томони-
дан мустақил равишда белгиланади ҳамда ке-
либ тушадиган маблағлар тўлиқ ҳажмда унинг 
тасарруфида қолади;

назарий ва амалий имтиҳонларни муваффа-
қиятли топширган шахсларга ҳайдовчилик гу-
воҳномасини олиш учун асос бўладиган мах-
сус ҳимояланган сертификатлар берилади;

махсус ҳимояланган сертификатларнинг 
барча зарур реквизитлари тадбиркорлик 
субъекти томонидан давлат хизматлари мар-
казлари ва ички ишлар органларига автомат-
лаштирилган ҳолда тақдим этилади.

5. Транспорт воситаларининг хавфсиз ҳа-
ракатланишини таъминлаш соҳасида 2021 
йил 1 мартдан бошлаб тадбиркорлик субъект-
ларига автомобиль йўлларида автоматлашти-
рилган ўлчов воситалари билан жиҳозланган 
оғирлик ва габарит назорати бўйича стацио-
нар шохобчалар ўрнатилишини ташкил этиш 
ҳуқуқи берилсин. Бунда:

Автомобиль йўллари қўмитаси оғирлик ва га-
барит назорати бўйича стационар шохобчалар 
ўрнатилиши мумкин бўлган жойларнинг дисло-
кациясини ва мазкур ҳудуддаги транспорт оқими 
тўғрисидаги маълумотларни “Е-IJRO AUKSION” 
тизимидаги алоҳида веб-саҳифада эълон қи-
либ боради;

оғирлик ва габарит назорати бўйича стацио-
нар шохобчалар ўрнатиладиган жойларни тад-
биркорлик субъектларига бириктириш электрон 
аукцион савдолари орқали амалга оширилади;

электрон аукцион савдоларига қўйиш учун 
оғирлик ва габарит назорати бўйича стационар 
шохобчалар ўрнатиладиган жойларнинг мини-
мал қиймати (бошланғич нархи) Автомобиль 
йўллари қўмитаси, Ички ишлар вазирлиги ва Мо-
лия вазирлиги томонидан белгиланадиган тар-
тиб асосида аниқланади;

электрон аукцион савдоларида ғолиб бўлган 
тадбиркорлик субъектларига оғирлик ва габарит 
назорати бўйича стационар шохобчалар ўрнати-
ладиган жойлар чекланмаган муддатга ва бош-
қа тадбиркорлик субъектига ўтказиш ҳуқуқи 
билан бириктирилади;

электрон аукцион савдоларида ғолиб бўлган 
тадбиркорлик субъектлари оғирлик ва габарит 
назорати бўйича стационар шохобчаларни Ав-
томобиль йўллари қўмитаси ва Ички ишлар 
вазирлиги томонидан белгиланадиган аниқ 
мезонлар, техник топшириқлар, ўрнатишга 
қўйиладиган талаблар ва бошқа зарур шарт-
ларга мувофиқ харид қилади ва бириктирил-
ган жойларда ўрнатади;

ўрнатилган оғирлик ва габарит назорати 
бўйича стационар шохобчаларни Давлат йўл 
ҳаракати хавфсизлиги хизматининг “Маъ-
мурий амалиёт” комплекс автоматлашти-
рилган ахборот тизимига интеграция қи-
лиш Ички ишлар вазирлиги томонидан амалга 
оширилади;

ўрнатилган оғирлик ва габарит назорати бў-
йича стационар шохобчаларнинг техник экс п-
луатацияси ва узлуксиз ишлашини таъминлаш, 
шу жумладан, жорий электр энергияси харажат-
ларини қоплаш тадбиркорлик субъектлари 
зиммасига юклатилади;

тадбиркорлик субъектларига тегишли 
оғирлик ва габарит назорати бўйича стацио-
нар шохобчалар орқали қайд этилган йўл ҳа-
ракати қоидалари бузилганлиги учун жари-
малардан ажратмалар миқдори Вазирлар 
Маҳкамаси томонидан белгиланган тартибда 
тақсимланади.

2021-2022 йилларда республика бўйича 
тадбиркорлик субъектлари томонидан оғир-
лик ва габарит назорати бўйича стационар 
шохобчаларни ўрнатиш дастури 3-иловага му-
вофиқ тасдиқлансин.

6. Давлат хизматларини кўрсатиш соҳаси-
да 2021 йил 1 мартдан бошлаб тадбиркорлик 
субъектларига давлат органлари ва ташкилотла-
ри, шу жумладан, давлат хизматлари марказла-
ри томонидан айрим турдаги давлат хизматлари 
кўрсатилишида агент сифатида иштирок этиш-
га рухсат берилсин. Бунда:

агент сифатида хизматларни кўрсатувчи тад-
биркорлик субъектларининг ходимлари аккре-
дитациядан ўтган ўқув марказлари томонидан 
бериладиган ва кўрсатилиши мумкин бўлган хиз-
матлар турлари аниқ белгиланган сертификатга 
эга бўлиши шарт;

сертификатлар 3 йил муддатга берилади ва 
уларни бериш тартиби Вазирлар Маҳкамаси то-
монидан белгиланади;

тадбиркорлик субъектлари томонидан агент 
сифатида хизматларни кўрсатиш Давлат хиз-
матлари агентлигининг ягона платформаси 
доирасида амалга оширилади;

агент сифатида хизматларни кўрсатиш ҳуқу-
қини берувчи сертификатга эга бўлган тадбир-
корлик субъектларини тегишли давлат хизмати-
ни кўрсатиш тизимига улаш, уларни рўйхатдан 
ўтказиш ва жараённи мониторинг қилиш маз-
кур хизматларни кўрсатувчи давлат органлари 
ва ташкилотлари томонидан амалга оширилади;

Давлат хизматлари агентлиги агент сифатида 
хизматларни кўрсатувчи тадбиркорлик субъект-
ларининг ягона электрон реестрини шакллан-
тиради ва юритади;

фуқаролар учун ягона электрон реестр орқа-
ли ўзига қулай агентларни танлаб олиш имко-
нияти яратилади;

агент хизматлари учун фуқаролар томо-
нидан алоҳида тўлов амалга оширилади, 
бунда нархлар тадбиркорлик субъекти 
томонидан мустақил равишда белгила-
нади ҳамда келиб тушадиган маблағлар  
тўлиқ ҳажмда унинг тасарруфида қолади;

тадбиркорлик субъектлари томонидан агент 
сифатида хизматлар кўрсатилиши тақиқланган 
давлат хизматлари рўйхати Вазирлар Маҳка-
маси томонидан тасдиқланади.

7. Белгилансинки, 2021 йил 1 июндан бош-
лаб давлат органлари ва ташкилотларининг 
ички маъмурий-хўжалик фаолиятини таъ-
минлаш ва сақлаш бўйича функцияларини 
бажариш хусусий секторга ўтказилади. Бунда:

мазкур талаб давлат органлари ва ташки-
лотларининг тегишли функцияларни хусусий 
секторга ўтказиш бўйича олиб борилган таҳлил-
лари, самарадорлигини ўрганиш натижалари ва 
аниқ ҳисоб-китоблари асосида Молия вазирли-
гининг салбий хулосаси мавжуд бўлган ҳо-
латларда татбиқ қилинмайди;

давлат органлари ва ташкилотларининг 
ички маъмурий-хўжалик фаолиятини таъ-
минлаш ва сақлаш бўйича функцияларни ўзи 
муассис бўлган давлат корхоналарига юк-
лаш тақиқланади.

Молия вазирлиги манфаатдор вазирлик ва 
идоралар билан биргаликда 2021 йил 1 апрел-
га қадар давлат органлари ва ташкилотларининг 
хусусий секторга ўтказиладиган ички маъму-
рий-хўжалик фаолиятини таъминлаш ва сақлаш 
бўйича функцияларининг ҳамда ушбу тартиб 
жорий этиладиган вазирлик ва идораларнинг 
рўйхатини, шунингдек, улар бўйича иқтисодий 
таҳлил ўтказиш методикасини тасдиқлашни на-
зарда тутувчи Ҳукумат қарори лойиҳасини Ва-
зирлар Маҳкамасига киритсин.

8. “Давлат функциялари — бизнес учун им-
коният” лойиҳаси доирасида давлат томони-
дан тартибга солинадиган соҳаларга хусусий 
секторни жалб этиш бўйича “Йўл харитаси” 
4-иловага мувофиқ тасдиқлансин.

9. Иқтисодий тараққиёт ва камбағалликни қис-
қартириш вазирлиги, Адлия вазирлиги, Монопо-
лияга қарши курашиш қўмитаси ва Савдо-саноат 
палатасининг қуйидаги босқичлардан иборат 
бўлган давлат функцияларини хусусий сек-
торга ўтказишнинг комплекс механизмини 
жорий этиш тўғрисидаги таклифи маъқуллансин:

а) Иқтисодий тараққиёт ва камбағалликни 
қисқартириш вазирлиги томонидан манфаатдор 
вазирлик ва идоралар билан биргаликда хусу-
сий секторга ўтказиш учун давлат функция-
ларини ҳар йили танлаб олиш. Бунда:

вазирлик ва идораларнинг давлат бошқару-
видаги самарасиз ҳамда эксклюзив функция ва 
ваколатлари тўлиқ хатловдан ўтказилади;

хусусий секторга ўтказиш имконияти мавжуд-
лиги ва иқтисодий самарадорлиги нуқтаи наза-
ридан давлат функциялари объектив таҳлил 
қилинади;

хусусий секторга мослаштирган ҳолда давлат 
функцияларининг мазмун-моҳияти аниқлашти-
рилади;

хусусий секторга ўтказишга таклиф этилаёт-
ган давлат функцияларининг якуний рўйхати 
тегишли вазирлик ва идораларнинг таклифлари 
асосида шакллантирилади;

б) Иқтисодий тараққиёт ва камбағалликни 
қисқартириш вазирлиги ҳамда Савдо-саноат 
палатаси томонидан хусусий сектор бозори 

давлат функцияларини амалга ошириш учун 
тайёрлигини таҳлил қилиш. Бунда:

хусусий секторга ўтказиш таклиф этилаёт-
ган давлат функциялари рўйхати эълон қи-
линади ва кенг жамоатчилик муҳокамасига 
қўйилади;

давлат функцияларини амалга ошириш учун 
хусусий сектор фаоллигини рағбатлантириш 
чоралари ишлаб чиқилади;

давлат функцияларини амалга ошириш учун 
хусусий секторнинг таклиф ва мулоҳазалари 
умумлаштирилади ва таҳлил қилинади;

ўтказилаётган давлат функцияларига ўх-
шаш бўлган фаолият тажрибасига эга хусусий 
сектор субъектларининг дастлабки рўйхати 
шакллантирилади;

хусусий секторда зарур ресурслар ва инф-
ратузилма, шунингдек, малакали кадрлар мав-
жудлиги нуқтаи-назаридан таҳлил ўтказилади;

реал харажатлар ва товар (иш, хизмат) қий-
матини ҳисобга олган ҳолда хусусий сектор ва 
истеъмолчилар учун давлат функцияларини 
амалга ошириш қиймати белгиланади;

в) Иқтисодий тараққиёт ва камбағалликни 
қисқартириш вазирлиги ҳамда Адлия вазирлиги 
томонидан давлат функцияларини хусусий сек-
торга ўтказишни назарда тутувчи норматив-ҳу-
қуқий ҳужжат лойиҳасини ишлаб чиқиш;

г) Иқтисодий тараққиёт ва камбағалликни қис-
қартириш вазирлиги ҳамда Савдо-саноат пала-
таси томонидан хусусий секторга ўтказилган 
давлат функциялари амалга оширилишини 
мониторинг қилиш. Бунда:

давлат функциялари амалга оширилганлиги 
натижалари бўйича хусусий секторнинг маъ-
лумоти умумлаштирилади ва таҳлил қилина-
ди, шунингдек, умумлаштирилган маълумотлар 
асосида улар амалга оширилганлигининг сама-
радорлиги ва сифати баҳоланади;

хусусий сектор томонидан давлат функция-
лари самарасиз ёки сифатсиз амалга оширил-
ганлиги ҳолати аниқланган тақдирда, камчилик-
ларни бартараф этиш ҳамда ўтказилган давлат 
функцияларини амалга ошириш механизмлари-
ни такомиллаштириш бўйича асослантирилган 
таклифлар ишлаб чиқилади;

д) Молия вазирлиги, Бандлик ва меҳнат муно-
сабатлари вазирлиги ҳамда Давлат хизматини 
ривожлантириш агентлиги томонидан давлат 
функциялари ўтказилиши муносабати билан 
тегишли давлат органининг штат бирликларини 
мақбуллаштириш бўйича таклифлар ишлаб чи-
қиш. Бунда:

давлат функциялари хусусий секторга ўтка-
зилгандан сўнг давлат органи бўлинмалари-
нинг функционал юкламаси таҳлил қилинади;

давлат функциялари ўтказилиши муносабати 
билан давлат органлари тегишли бўлинмалари-
нинг бўшаган штат бирликларини мақбуллашти-
риш бўйича таклифлар Вазирлар Маҳкамасига 
киритилади.

10. Иқтисодий тараққиёт ва камбағалликни 
қисқартириш вазирлиги марказий аппарати ту-
зилмасида 2021 йил 1 январдан бошлаб давлат 
ҳокимияти ва бошқаруви органларининг штат 
бирликларининг мақбуллаштирилган қисми ҳи-
собидан 8 та штат бирлигидан иборат Хусусий 
секторни таҳлил қилиш ва ривожлантириш 
бошқармаси ташкил этилсин ҳамда унинг вази-
фалари этиб қуйидагилар белгилансин:

“Давлат функциялари — бизнес учун им-
коният” лойиҳаси ва давлат функцияларини 
хусусий секторга ўтказишнинг комплекс ме-
ханизми амалга оширилиши юзасидан монито-
ринг олиб бориш ва вужудга келаётган муаммо-
ларни бартараф этиш бўйича таклифлар ишлаб 
чиқиш;

хусусий секторга ўтказилиши таклиф этилаёт-
ган давлат функциялари, шунингдек, хусусий 
секторнинг тегишли таклифларини эълон қилиш 
ва муҳокамадан ўтказиш учун электрон май-
донча фаолиятини юритиб бориш;

хусусий секторга берилиши мумкин бўлган 
давлат функциялари таҳлилини олиб бориш ва 
ўрганиш натижасида тегишли чоралар кўрилиши 
юзасидан таклифлар тайёрлаш.

11. Қуйидагилар:
а) Кадастр агентлиги директори  

Х.С.Турахужаев зиммасига — Тошкент вилоя-
ти ва Тошкент шаҳридаги тажриба-синов тари-
қасида жорий этиладиган кўчмас мулк бўйича 
кадастр муҳандисларига кўчмас мулк объект-
ларига кадастр йиғмажилдини, шу жумладан, 
бирламчи кадастр йиғмажилдини тайёрлаш 
функциясини амалга ошириш механизмини иш-
лаб чиқиш, ушбу хизматлар нархининг минимал 
ставкаларини белгилаш, махсус автоматлашти-
рилган ахборот тизимини яратиш;

б) ички ишлар вазири П.Р.Бобожонов 
 зиммасига:

махсус автоматлаштирилган фото ва видео 
қайд этиш дастурий-техник воситалари тўлиқ 
тадбиркорлик субъектларига белгиланган тар-
тибда бириктирилишини ташкил этиш, ушбу 
йўналишда тадбиркорлик субъектларига ҳар то-
монлама ёрдам бериш, юзага келадиган муам-
моларни холисона, адолатли ва тезкор ҳал этиш 
ҳамда махсус автоматлаштирилган фото ва 

видео қайд этиш дастурий-техник воситалари 
ўз вақтида ўрнатилиши ва ишга туширилишини 
таъминлаш;

тадбиркорлик субъектларига барча тоифа-
даги автомототранспорт воситаларини (трол-
лейбус ва трамвайдан ташқари) бошқариш 
ҳуқуқини берувчи ҳайдовчилик гувоҳномасини 
олиш учун назарий ва амалий имтиҳонларни 
ўтказиш фаолиятини амалга ошириш учун ли-
цензия талаблари ва шартлари ишлаб чиқи-
лиши, тадбиркорлик субъектлари томонидан 
замонавий автодромларни ташкил этиш ва 
уларни автоматлаштирилган махсус транспорт 
воситалари билан жиҳозлаш, назарий ва ама-
лий имтиҳонлар ўтказилишини назорат қилиш;

в) Автомобиль йўллари қўмитаси раи-
си А.А.Абдувалиев зиммасига — оғирлик 
ва габарит назорати бўйича стационар шо-
хобчалар тўлиқ тадбиркорлик субъектлари-
га белгиланган тартибда бириктирилишини 
ташкил этиш, ушбу йўналишда тадбиркорлик 
субъектларига ҳар томонлама ёрдам бериш, 
юзага келадиган муаммоларни холисона, 
адолатли ва тезкор ҳал этиш ҳамда оғирлик 
ва габарит назорати бўйича стационар шо-
хобчалар ўз вақтида ўрнатилиши ва ишга ту-
ширилишини таъминлаш;

г) адлия вазири Р.К.Давлетов зиммаси-
га — давлат органлари ва ташкилотлари, шу 
жумладан, давлат хизматлари марказлари 
томонидан айрим турдаги давлат хизматла-
ри кўрсатилишида агент сифатида иштирок 
этиш, ушбу хизматни кўрсатиш ҳуқуқини бе-
рувчи сертификатни бериш тартибини ишлаб 
чиқиш, агент сифатидаги хизматлар бўйича 
махсус ўқув курсларининг ташкил этилишини 
таъминлаш;

д) молия вазири Т.А.Ишметов зиммасига — 
давлат органлари ва ташкилотларининг хусусий 
секторга ўтказиладиган ички маъмурий-хўжа-
лик фаолиятини таъминлаш ва сақлаш бўйича 
функцияларининг ҳамда ушбу тартиб жорий эти-
ладиган вазирлик ва идораларнинг рўйхатини, 
шунингдек, улар бўйича иқтисодий таҳлил ўтка-
зиш методикасини тасдиқлашни назарда тутувчи 
Ҳукумат қарори лойиҳасини ишлаб чиқиш ҳамда 
Вазирлар Маҳкамасига киритилишини таъмин-
лаш юзасидан шахсий масъулият ва жавоб-
гарлик юклансин.

12. Ушбу қарорда белгиланган чора-тадбир-
ларнинг самарали ва ўз вақтида амалга ошири-
лишини таъминлаш мақсадида:

а) Бош вазир ўринбосари Ж.А.Қўчқоров дав-
лат органларининг тегишли функциялари бел-
гиланган муддатларда хусусий секторга ўткази-
лишини, шунингдек, хусусий секторга ўтказилган 
давлат функцияларини амалга ошириш тартиб-
лари қисқа муддатларда ишлаб чиқилиши ва 
тасдиқланишини таъминласин;

б) Давлат активларини бошқариш агентлиги 
(С.Х.Бекенов) икки ой муддатда мазкур қарор-
да белгиланган электрон аукцион савдоларини 
жорий этиш юзасидан тегишли чоралар кўрили-
шини таъминласин;

в) масъул вазирлик ва идоралар раҳбарлари 
мазкур қарорда назарда тутилган тадбирларни 
сифатли ва ўз вақтида амалга ошириш, шунинг-
дек, давлат функцияларини хусусий секторга 
ўтказиш бўйича таъсирчан чораларни кўрсин;

г) Иқтисодий тараққиёт ва камбағалликни қис-
қартириш вазирлиги (А.Ж.Ортиқов):

мунтазам равишда хусусий секторга ўтказил-
ган давлат функциялари амалга оширилишини 
мониторинг қилиб борсин;

бир ой муддатда Хусусий секторни таҳлил 
қилиш ва ривожлантириш бошқармасини за-
рур назарий билим ва амалий кўникмаларга эга  
юқори малакали кадрлар билан тўлдирсин;

икки ой муддатда ушбу қарордан келиб чи-
қадиган қонун ҳужжатларига ўзгартириш ва қў-
шимчалар тўғрисидаги таклифларни Вазирлар 
Маҳкамасига киритсин;

д) Адлия вазирлиги (Р.Қ.Давлетов) давлат 
функцияларини хусусий секторга ўтказишнинг 
ҳуқуқий механизмлари ва ўз-ўзини тартибга со-
лиш институтини такомиллаштиришга қаратил-
ган таклифларни ишлаб чиқишда Иқтисодий та-
раққиёт ва камбағалликни қисқартириш вазир-
лигига ҳар томонлама амалий ёрдам кўрсатсин;

е) Ахборот ва оммавий коммуникациялар 
агентлиги (А.А.Ходжаев) Ўзбекистон Миллий 
ахборот агентлиги (А.К.Кўчимов) ва Ўзбекистон 
Миллий телерадиокомпанияси (А.Ж.Хаджаев) 
билан биргаликда оммавий ахборот воситала-
рини жалб қилган ҳолда мазкур қарорда белги-
ланган чора-тадбирларни аҳоли орасида кенг 
ёритиш чораларини кўрсин.

13. Мазкур қарор ижросини ҳар чорак-
да муҳокама қилиб бориш, ижро учун масъ-
ул идоралар фаолиятини мувофиқлашти-
риш ва назорат қилиш Бош вазир ўринбосари  
Ж.А.Қўчқоров зиммасига юклансин.

Амалга оширилаётган чора-тадбир -
лар натижадорлиги юзасидан Ўзбекистон  
Республикаси Президентига 2021 йил  
1 март, 1 сентябрь ва 2022 йил 1 январга қа-
дар, кейинчалик ҳар чорак якуни бўйича  
ахборот бериб борилсин.

ДАВЛАТ ТОМОНИДАН ТАРТИБГА СОЛИНАДИГАН СОҲАЛАРГА ХУСУСИЙ 
СЕКТОРНИ ЖАЛБ ЭТИШ БЎЙИЧА ҚЎШИМЧА ЧОРА-ТАДБИРЛАР ТЎҒРИСИДА

Ўзбекистон Республикаси Президентининг 
Қ А Р О Р И

Ўзбекистон Республикаси
            Президенти                  Ш. МИРЗИЁЕВ

Тошкент шаҳри, 
2020 йил 7 декабрь

Бошланиши 1-бетда



“

миннатдорлигини билдириб, ҳалол меҳнат би-
лан мамлакат ривожига ўз ҳиссасини қўшаётга-
нини сўзлаб берди.

Президентимиз фармони билан афв этил-
ган инсонлар ўз уйларига кириб борар экан, 
яқинлари, айниқса, фарзандлари кўзларидаги 
чексиз қувончни ҳеч нарсага қиёслаб бўлмай-
ди. Давлатимиз раҳбарининг афв этиш тўғри-
сидаги фармони қанчадан-қанча кўнгилларга 
шодлик, оилаларга ҳаловат ва рўшнолик улаш-
моқда.

Кечиримли бўлиш улкан савоб ва жаннатга 
кириш учун сабабдир. Бу ҳақда Пайғамбаримиз 
шундай деганлар: “Қиёмат куни бўлганда бир 
жарчи нидо қилади: “Одамларга кечиримли бўл-
ганлар қаерда? Парвардигорингизнинг ҳузурига 
келинглар ва савобингизни олинглар! Қайси бир 
мусулмон кечиримли бўлса, жаннатга киришлик-
ка ҳақлидир” (Имом Ибн Мурдавайҳ ривояти).

Динимизда ёмонликка доимо яхшилик би-
лан жавоб қайтариш фазилатли амаллардан 
саналади. Албатта, ёмонликка яхшилик билан 
жавоб қайтариш фақат сабр-тоқатли, икки ду-
нёда ҳам улуғ насибага эга бўладиган киши-
ларнинг феълидир. Билиб-билмай айб-нуқсон 
ва хато-камчиликларни қилган кишиларга бир 
имконият бериб, уларни кечиришимиз — инсо-
ний ва мусулмонлик бурчимиз.

Бундай инсонпарварликдан Ватани бағрига 
етиб келган ёш болалар ҳам, элимиз ҳам ғоят 
мамнун. Зеро, меҳр-мурувват, бағрикенглик 
бўлган юртда ҳаёт файзли, келажак нурафшон 
бўлади.

Энг муҳими, Ўзбекистоннинг кўпчилик дав-
латлар жазм қила олмаётган бу каби инсонпар-
варликка, меҳр-саховат, оқибат, кечиримлилик, 
бағрикенглик каби эзгу сифатларга йўғрилган 
ишлари ҳали давом этади, иншооллоҳ.

ИНСОНИЯТ ОИЛАСИНИНГ 
АЖРАЛМАС ҲУҚУҚЛАРИ

Бу галги тадбир Конституциямиз қабул қи-
линган кунга тўғри келишида чуқур рамзий маъ-
но бор. Зеро, бу Президентимизнинг байрам 
табригидаги “Ўзбекистон фуқаролари ҳамиша 
ўз давлати ва Конституцияси ҳимоясида бўла-
ди ва биз бу тамойилни бундан буён ҳам қатъий 
амалга оширамиз”, деган сўзларининг амалда-
ги ифодаси бўлди.

Дарҳақиқат, халқимиз табиатан самимий 
ва тийнати пок элдир. Ўзбекистон давлати, 
меҳр-оқибатли халқимиз ҳар қандай ҳолат-
да ҳам фарзандларини ўз ҳимоясига олиб, 
қўлидан тутиб қолишга қодир. Яъни давла-
тимиз қуролли тўқнашувлар давом этаётган 
ҳудудларга ота-онанинг хатоси туфайли бо-
риб қолган бегуноҳ болаларни бундай қийин 
вазиятларга ёлғиз ташлаб қўймайди.

Муқаддас динимизда аёллар ва ёш бола-
ларга меҳр-оқибат кўрсатиш тарғиб этилган. 
Ҳазрати Пайғамбаримиз Муҳаммад соллалло-
ҳу алайҳи васаллам марҳамат қилиб айтган-
лар: “Кичикларимизга раҳм-шафқат қилмаган 
ва катталаримиз қадрини билмаганлар бизлар-
дан эмасдир” (Абу Довуд ва Имом Термизий 
ривояти).

Шунингдек, жабру ситам кўрган инсонларга 
мамнунлик бахш этиш ҳам савобли амал экани 
таъкидланган. Расулуллоҳ соллаллоҳу алайҳи 
васаллам бир ҳадисларида: “Аллоҳ таолога 
фарзлардан кейинги энг севимли амал мусул-
моннинг қалбига хурсандлик киргизишдир”, де-
ганлар. 

Демакки, бундай жабру ситам кўрган аёл-
лар ва жабрдийда ёш болаларни оловли 
минтақалардан халос этиб, уларнинг вайрон 
бўлган кўнгилларини шод этиш, дилларига 

ЭЛПАРВАРЛИКНИНГ ЯНА БИР ИФОДАСИ

хурсандчилик улашиш дини мубинимиз нуқ-
таи назаридан энг савоби улуғ амаллардан 
эканига шубҳа йўқ.

Инсон манфаатлари йўлидаги элпарвар 
сиёсатнинг яна бир амалий ифодаси — дав-
латимиз раҳбарининг Конституциямиз қа-
бул қилингани 28 йиллиги муносабати билан 
“Озодликдан маҳрум этиш жазосини ўтаётган, 
қилмишига чин кўнгилдан пушаймон бўлган ва 
тузалиш йўлига қатъий ўтган бир гуруҳ шахс-
ларни афв этиш тўғрисида”ги фармони бўлди. 
Унга кўра, афв этилганларнинг 13 нафарини 
чет эл фуқаролари, 9 нафарини 60 ёшдан ош-
ган шахслар, 1 нафарини аёл ҳамда 21 нафа-
рини тақиқланган ташкилотлар фаолиятида 
қатнашган шахслар ташкил этади.

Дарҳақиқат, билиб-билмай жиноят содир 
этган, танлаган йўли хато эканини англаб, 
чин кўнгилдан пушаймон бўлган ва тузалиш 
йўлига ўтган маҳкумларнинг давлатимиз 
раҳбари томонидан афв этилаётгани ҳақи-
қий олижаноблик намунаси бўлмоқда.

Мамлакатимизда афв этилган шахсларни 
оиласи ва яқинлари бағрига қайтариш, ижти-
моий ҳаётга мослашиб, фойдали меҳнат билан 
шуғулланиши, соғлом турмуш тарзини йўлга 
қўйиши, жамиятда муносиб ўрин топиши учун 
кўмак бериш бўйича режали ишлар олиб бо-
рилмоқда.

Бунинг самараси ўлароқ, уларнинг аксария-
ти ҳаётда ўз ўрнини топди, кимдир тадбиркор-
лик, кимдир чорвачилик ва деҳқончилик билан 
шуғулланмоқда, яна кимлардир давлат ва жа-
моат ташкилотларида самарали меҳнат қил-
моқда.

Республика бўйлаб қилган сафарларимиз-
даги мулоқотларда мана шундай фуқаролар 
муҳтарам Президентимизга, халқимизга ўз 

Интервью
10 декабрь — Халқаро инсон ҳуқуқлари куни

Мазкур Декларация инсон ҳуқуқлари соҳаси-
даги энг муҳим халқаро ҳужжатдир. Демократик 
давлат, инсон ҳуқуқларига асосланган жамият 
барпо этиш йўлидан бораётган барча мамлакат-
лар ўз конституцияларини, миллий қонунларини 
ушбу ҳужжатга мослашга интилади. Шу маъно-
да, Декларацияда белгиланган қоидаларнинг 
мамлакатимиз Конституцияси ва миллий қонун-
чилигимизда ҳам уйғунлашгани давлатимизнинг 
инсонпарварлик сиёсатининг муҳим кўзгусидир. 

Бугунги кунда мамлакатимизда халқ билан 
мулоқот қилиш давлат ва жамият фаолиятининг 
устувор мезони этиб белгиланди. Фуқароларга 
давлат идораларига мурожаат қилишда қулай-
ликлар яратилди. Президентнинг Халқ қабул-
хоналари ишга тушди,  ҳар бир ташкилот фуқа-
роларни қабул қилиш ва уларга қулоқ солишни 
ўрганди. Муаммолар таҳлил қилингач, амалий 
чораларга ўтилаяпти. Қонунлар, қарор ва фар-
монлар, йўл хариталари тасдиқланиб, ижроси 
назорат қилинмоқда.  

БМТнинг устав органлари ва шартномавий 
қўмиталари, инсон ҳуқуқлари бўйича махсус 
маърузачилар институти билан ҳамкорлик йўлга 
қўйилди. Мамлакатимизга БМТнинг Инсон ҳуқуқ-
лари бўйича Олий комиссари, Инсон ҳуқуқлари 
бўйича кенгашининг дин ва эътиқод эркинлиги 
ҳамда Судьялар ва адвокатлар мустақиллиги 
масалалари бўйича махсус маърузачилари таш-
риф буюрди.

БМТ Бош Ассамблеясининг 73-сессиясида 
Ўзбекистоннинг ташаббуси билан “Маърифат 
ва диний бағрикенглик” тўғрисидаги резолюция 
қабул қилинди.  Самарқанд шаҳрида Инсон ҳу-
қуқлари бўйича  форум бўлиб ўтди ва Инсон ҳу-
қуқлари бўйича Самарқанд декларацияси қабул 
қилинди, бу борада парламентда алоҳида “Йўл 
харитаси” тасдиқланди. 

Афв этиш ва жамоат бирлашмаларининг ка-
филлиги остида шахсларни жазодан озод қилиш-
нинг мутлақо янги тизими жорий этилиши, Жаслиқ 
қўрғонида жойлашган жазони ижро этиш колония-
сининг ёпилиши, озодликдан маҳрум қилиш жой-
ларида сақланаётган маҳкумлар сонининг 2,5 ба-
раварга камайиши инсон ҳуқуқларини ҳимоялаш 
соҳасида муҳим қадам бўлди.

Мамлакатимизда болалар меҳнати тўлиқ 
бартараф этилиб, Бола ҳуқуқлари бўйича 
вакил фаолияти йўлга қўйилди. Ўзбекистон 
Республикаси Президенти ҳузуридаги Тадбир-
корлик субъектларининг ҳуқуқлари ва қонуний 
манфаатларини ҳимоя қилиш бўйича вакил 
лавозими жорий этилди. Шунингдек, гендер 
тенгликни таъминлаш борасида ҳам муҳим қа-
дамлар қўйилди.

 Эллик  мингга яқин юртдошларимизнинг фу-
қаролиги ҳал этилиб, прописка тизимидан хабар 
бериш хусусиятидаги рўйхатдан ўтказиш тизими 
жорий этилди. 

Энг муҳими, мамлакатимизда инсон ҳуқуқла-
рининг энг асосий кўрсаткичи бўлган сўз эркин-
лиги қарор топди. Биз иқтисодий ва ижтимоий 
соҳалардаги ислоҳотларга тўхталмадик, уларни 
санаб адоғига етолмайсиз. Ваҳоланки, бу соҳа-
лардаги ўзгаришлар ҳам инсон манфаатлари 
ҳамда ҳуқуқлари билан узвий боғлиқ.

Яна бир муҳим янгилик, Ўзбекистон Респуб-
ликаси Президентининг фармони билан “Инсон 
ҳуқуқлари бўйича Ўзбекистон Республикасининг 
Миллий стратегияси” тасдиқланиши мамлакат 
ҳаётидаги муҳим воқеа бўлди. Мазкур ҳужжат 
билан Инсон ҳуқуқлари бўйича Ўзбекистон Рес-
публикасининг Миллий стратегияси ва унинг “Йўл 
харитаси”, қолаверса, БМТнинг инсон ҳуқуқлари 
бўйича устав органлари ҳамда шартномавий қў-
миталари хабарномалари ва қарорларини кўриб 
чиқиш юзасидан Ўзбекистон Республикаси дав-
лат органларининг ўзаро ҳамкорлик қилиш тар-
тиби тўғрисидаги низом тасдиқланди. Фармонга 
кўра, инсон ҳуқуқлари бўйича халқаро шартнома-
лар нормалари талабларини бажариш юзасидан 
масъул давлат органлари ва ташкилотлари фао-
лиятининг асосий йўналишлари белгилаб берил-
моқда.

Миллий стратегияда 2030 йилгача бўлган 
даврда Ўзбекистоннинг Барқарор ривожланиш 
мақсадларига эришишида парламент ва фуқа-
ролик жамияти институтларининг ролини оши-
риш, қонун устуворлигини мустаҳкамлаш, мил-
лий қонунчилик ва ҳуқуқни қўллаш амалиётини 

Инсон ҳуқуқлари умумжаҳон 
декларациясининг 1-моддаси шундай 
сўзлар билан бошланади: “Ҳамма 
одамлар ўз қадр-қиммати ҳамда 
ҳуқуқларида эркин ва тенг бўлиб 
туғиладилар. Уларга ақл ва виждон 
ато қилинган, бинобарин бир-
бирларига нисбатан биродарлик руҳида 
муносабатда бўлишлари керак”. 

Улуғбек МУҲАММАДИЕВ, 
Ўзбекистон Республикаси 
Олий Мажлисининг инсон ҳуқуқлари 
бўйича вакили (омбудсман)

 инсон ҳуқуқлари бўйича халқаро мажбуриятлар-
га  мувофиқлаштириш каби  устувор вазифалар 
белгиланган.

Хусусан, Стратегияни амалга ошириш бўйича 
“Йўл харитаси”да бир қатор кодекслар ва қонун 
лойиҳаларининг ишлаб чиқилиши режалашти-
рилган. Фармонга асосан, Олий Мажлис ҳузу-
рида Инсон ҳуқуқлари соҳасида халқаро маж-
буриятларга риоя этилиши бўйича парламент 
комиссияси тузилди ва ўз фаолиятини бошлади. 

Жорий йилнинг октябрь 
ойида эса мамлакатимиз 
миллий давлатчилигимиз 
тарихида илк бор Бирлашган 
Миллатлар Ташкилотининг 
асосий органларидан бири 
бўлган Инсон ҳуқуқлари 
кенгашига аъзо этиб сайланди. 
Бу ҳам Ўзбекистонда инсон 
ҳуқуқлари ва эркинликлари 
таъминланаётганлигининг 
халқаро эътирофидир.

Энг муҳими, ушбу ижобий ўзгаришлар нафа-
қат халқимиз, балки жаҳон ҳамжамияти томо-
нидан ҳам юқори баҳоланаётир. Куни кеча АҚШ 
Давлат департаменти расмий баёнот бериб, 
Ўзбекистон диний эркинлик бўйича “Махсус 
кузатувдаги давлатлар рўйхати”дан (Special 
Watch List) чиқарилганини эълон қилди. Хусу-
сан, АҚШ Давлат котиби Майкл Помпео мам-
лакатимиз эътиқод эркинлигини таъминлаш 
соҳасида улкан ўсишга эришганини эътироф 
этди. Ўзбекистон эндиликда дин эркинлиги тў-
лиқ таъминланадиган мамлакат сифатида ба-
ҳоланади. Албатта, халқаро кўламдаги бундай 
ютуқлар сўнгги йилларда юртимизда инсон ҳу-
қуқлари соҳасида амалга оширилаётган муҳим 
ишларнинг самарасидир.

Маълумки, сўнгги йилларда Ўзбекистон экст-
ремизмга қарши курашиш чора-тадбирларини 
амалга оширишдаги ёндашувларни концептуал  
жиҳатдан қайта кўриб чиқди. Террористик, экст-
ремистик ёки бошқа тақиқланган ташкилот ва 
гуруҳларга адашиб кириб қолган Ўзбекистон 
Республикаси фуқароларини жиноий жавобгар-
ликдан озод қилиш тартиби тасдиқланди. Тўғри 
йўлдан адашган ва қилмишига чин дилдан пу-
шаймон бўлган фуқароларга ўз оилаларига қай-
тиш имконияти берилди.

Диний экстремистик оқимларга алоқадор 
шахсларни реабилитация қилишнинг муҳим 
қадамларидан бири, бу уларга нисбатан афв 
этиш актларининг қўллангани бўлди. Куни кеча 
давлатимиз раҳбарининг “Озодликдан маҳрум 
этиш жазосини ўтаётган, қилмишига чин кўн-
гилдан пушаймон бўлган ва тузалиш йўлига 
қатъий ўтган бир гуруҳ шахсларни афв этиш 
тўғрисида”ги фармони эълон қилинди. Унга 
мувофиқ, 104 нафар шахс озодликка чиқарил-
ди. Уларнинг  21 нафари тақиқланган ташки-
лотлар фаолиятида қатнашган шахслар эди.

Яна бир муҳим ташаббус — Ўзбекистон 
“Меҳр” номли инсонпарварлик тадбирининг 
учинчи босқичини амалга оширди. Куни кеча 
Суриянинг жанговар ҳаракатлар давом этаётган 
қисмидан жами 98 юртдошимиз — 25 аёл ва 73 
бола (уларнинг 14 нафари чин етим) Ватанимиз-
га қайтарилди.  2019 йилда ҳам ушбу операция 
доирасида Сурия ва Ироқ давлатларидан жами 
220 юртдошимиз — аёллар ва болалар олиб 
келинган эди. Мусофирликдан қайтганларнинг 
барчаси, соғлом, тинч ҳаётга қайтарилиб, тўла-
қонли мослашуви учун зарур шарт-шароит яра-
тилмоқда. 

Якунланиб бораётган 2020 йилни сарҳисоб 
қилар эканмиз, пандемия сабаб кўплаб оилалар 
иқтисодий инқирозни бошдан кечирганини айтиб 
ўтиш жоиз. Тўғри, бундай синовли пайтларда ҳеч 
кимга осон бўлмади, лекин шунга қарамай хал-
қимиз бирлаша олди, ўзидан орттириб муҳтож 
инсонларга ҳам ёрдам қўлини чўзди. Албатта, 
ҳукумат томонидан кўрилган COVID-19 панде-
мияси таъсирига қарши тезкор  чора-тадбирлар  
халқимизнинг оғирини енгил қилди. 

Жорий йилнинг 11 ойи давомида Олий 
Мажлиснинг Инсон ҳуқуқлари бўйича ваки-
лига (омбудсман) 13 мингдан ортиқ мурожаат 
бўлди. Фуқаролар ўз ҳуқуқларини ҳимоя қи-
лишда йилдан-йилга фаоллашиб боряпти. 
Мурожаатларни ўрганиш жараёнида бино-ин-
шооти бузилиб, ер участкаси олиб қўйилган,  
ойлик иш ҳақларини вояга етмаган фарзанд-
ларининг таъминоти учун алимент ундира ол-
маётган кўплаб фуқароларга ҳуқуқий ва ама-
лий ёрдам кўрсатилди.

Омбудсман ҳузурида ташкил этилган Миллий 
превентив механизм доирасида фаолият олиб 
борувчи қийноққа солиш ва бошқа шафқатсиз, 
ғайриинсоний ёки қадр-қимматни камситувчи муо-
мала ҳамда жазо турларини қўллашнинг олдини 
олиш бўйича эксперт гуруҳи томонидан жазони 
ижро этиш муассасаларига 70 дан ортиқ  мони-
торинг ташрифлари амалга оширилди. Монито-
ринглар давомида 4 мингга яқин маҳкум билан жа-
моавий ва 534 маҳкум билан якка тартибда суҳбат 
ўтказилди. Албатта, бу чора-тадбирлар, аввало, 
инсон ҳуқуқи ва эркинликларини ҳимоялаш, ҳар 
бир инсоннинг қонунларимиз билан кафолатлан-
ган ҳақ-ҳуқуқини таъминлаш, инсон қадр-қиммати-
ни эъзозлашга хизмат қилмоқда.

Мамлакатимизда инсон ҳақ-ҳуқуқларини 
таъминлашга йўналтирилган бундай хайрли 
ишларни амалга ошириш ҳар жабҳада давом 
этмоқда. Табиийки, эзгуликка йўғрилган бу саъй-
ҳаракатлар олдимизга қўйган улкан мақсадларга 
эришишда, мамлакатимиз тараққиётини юксал-
тириш, халқимизнинг розилигини олишда  кутил-
ган натижаларни беради.

Зеро, Президентимиз Ўзбекистон Респуб-
ликаси Конституцияси қабул қилинганининг 28 
йиллигига бағишланган байрам табригида таъ-
кидлаганидек, “Бир ҳақиқат ҳаммамизга аён 
бўлиши керак: барча соҳаларда амалга оши-
раётган ислоҳотларимиз қатори жамиятимизда 
очиқлик ва ошкоралик, ўзини ўзи танқид ва де-
мократик янгиланиш жараёнлари энди ҳеч қачон 
ортга қайтмайди ва биз бу йўлни қатъий давом 
эттирамиз”.

— Ҳозирги кунда пандемия чекловларига 
қарамай дунёда сайёҳликка, айниқса, зиёрат 
туризмига эҳтиёж катта. Хусусан, ислом дав-
латларида сайёҳликнинг бу турига қизиқиш 
юқори. Мамлакатимизда эса зиёрат туриз-
ми бўйича жуда катта салоҳият бор. Бу им-
кониятимизни хорижда тарғиб этиш туризм 
ривожига хизмат қилади. Шу мақсадда чар-
тер рейсларни ташкил этиш, Умра зиёратига 
борган хорижликлар, жумладан, индонезия-
лик зиёратчилар ўртасида Ўзбекистоннинг 
салоҳиятини тарғиб этиш борасида иш олиб 
боряпмиз.

Шу билан бирга, мамлакатимизда сайёҳ-
лар ташриф буюриши учун қулай шароитлар 
яратиш ҳам алоҳида эътиборда. Бу борада 
нафақат Тошкент шаҳрига, балки Самарқанд, 
Бухоро ва бошқа ҳудудларга ҳам қатнов йў-
налишларини кўпайтириш чоралари кўрил-
моқда. 

Ҳозирги кунда бу борада тегишли ме-
ханизм яратилди. Республика комиссияси 
билан доимий мулоқот олиб бормоқдамиз. 
Хорижлик сайёҳларнинг Ўзбекистонга кели-
ши, мамлакат ичида ҳаракатланиши, авиа ва 
темир йўл қатновларини ташкил этиш бора-
сида зарур шароитлар яратилмоқда. 

Видеоселектор йиғилишида Президен-
тимиз бу борадаги ишларни такомиллашти-
риш, Ўзбекистоннинг сайёҳлик салоҳияти, 
жумладан, зиёрат туризми имкониятидан 
оқилона фойдаланиш билан боғлиқ муҳим 
топшириқлар берди. Бу вазифаларни ўз вақ-
тида бажариш учун барча чораларни кўряп-
миз, ҳисоб-китоб қилиб, 2021 йилда амалга 
ошириладиган асосий ишларни белгилаб ол-
моқдамиз. 

Мамлакатимизда сўнгги йилларда жамиятимизнинг бошқа соҳалари каби туризм ривожига 
қаратилаётган алоҳида эътибор туфайли мазкур тармоқ тобора ривожланмоқда. Хусусан, фу-
қароларидан юртимизга виза талаб этилмайдиган мамлакатлар сони 9 тадан 86 тага етказилди,  
53 та давлат учун “электрон виза” тизими жорий этилди. Туризм учун қийин бўлган жорий 
йилда соҳадаги субъектлар ҳар томонлама қўллаб-қувватланмоқда.

Шунингдек, бугунги кунда мамлакатимизда спорт инфратузилмасини ривожлантириш, аҳоли-
ни оммавий спортга кенг жалб қилиш борасида ҳам муҳим чора-тадбирлар амалга оширилмоқда. 

Президентимиз раислигида туризм ва спорт соҳаларида амалга оширилаётган ишлар ҳам-
да келгуси йилдаги вазифалар муҳокамаси юзасидан бўлиб ўтган видеоселектор йиғилишида 
ана шу йўналишда амалга оширилаётган ишлар таҳлил этилди ва устувор вазифалар белги-
лаб берилди.

 — Бугунги йиғилишда Президентимиз 
томонидан иккита йўналиш, яъни зиёрат 
туризмини ривожлантириш ҳамда спортни 
 оммалаштириш бўйича топшириқлар берил-
ди. Кўплаб давлатларнинг тажрибасини ўр-
ганаётганимизда шунга гувоҳ бўлдикки, ҳо-
зирги кунда бутун дунё пандемиядан кейинги 
даврга тайёрланмоқда. Ва ана шу жараёнда 
зиёрат туризмининг катта имкониятлари бор-
лиги бўйича давлатимиз раҳбари аниқ топши-
риқларни берди. Ҳаммамиз яхши биламизки, 
Ўзбекистонда Имом Бухорий, Нақшбандий, 
Мотуридий, Насафий ва Термизий каби буюк 
боболаримизнинг бебаҳо мерослари мавжуд. 
Бутун ислом дунёсида ушбу меросга бўлган 
қизиқиш жуда катта. Ҳозирги кунда ҳам кўп-
лаб хорижий туркомпаниялар томонидан 
 Ўзбекистонга бевосита катта эътибор қара-
тилаётгани бизнинг ютуғимиздир. 

 Сайёҳлар учун замонавий транспорт ло-
гистика тизимини яратиш, янги йўналишлар 
бўйича авиарейслар ташкил этиш ва авиа-
саёҳатлар учун қулай чипталарни белгилаш 
бўйича ҳам муҳим топшириқлар берилди. 
Шунингдек, юртимизда мавжуд зиёратгоҳ-
лар ва буюк аждодларимиз мақбараларини 

Азиз АБДУҲАКИМОВ, 
Ўзбекистон Республикаси Бош вазири 
ўринбосари, Туризмни ривожлантириш 
давлат қўмитаси раиси:

Улуғбек РЎЗИҚУЛОВ, 
Ўзбекистоннинг 
Индонезиядаги Фавқулодда 
ва мухтор элчиси:

зиёрат қилиш учун керакли шароитларни 
яратиш нуқтаи назаридан ҳам тегишли инф-
ратузилмани бойитиш борасида давлати-
миз раҳбари томонидан муҳим вазифалар 
белгиланди. 2021 йилда ҳам туркомпания-
ларга ҳозирги кунда мавжуд бўлган барча 
имкониятларни ва имтиёзларни узайтириш 
ҳақида аниқ топшириқлар берилгани туризм 
соҳасини қўллаб-қувватлаш борасидаги кат-
та чорадир. 

Ҳаммамиз гувоҳ бўлиб турибмиз, панде-
мия даврида ортиқча вазнга эга ёки сурунка-
ли касалликлари бўлган фуқароларимизда 
хасталик оғир кечмоқда. Шу боис, ҳозирги 
кунда халқимиз саломатлигини тиклаш ва 
умуман олганда касалликка чалиниш дара-
жасини камайтириш, соғлом турмуш тарзини 
ҳар бир фуқаромизга етказиш бўйича фар-
мон қабул қилинган эди. Ушбу фармонда 
белгиланган вазифаларни ижро этиш нуқтаи 
назаридан ҳар бир ҳудудга, ҳар бир туманга 
ва меҳнат жамоасига етиб бориш тўғрисида 
ҳам тизим яратилмоқда. Яъни, бу дегани ҳар 
бир жамоада спорт етакчиси фаолияти йўл-
га қўйилади. Уларга йил давомида тегишли 
спорт тадбирларини ташкил этиш, ҳар бир 
фуқарони оммавий спортга, соғлом турмуш 
тарзига жалб қилиш нуқтаи назаридан вази-
фалар белгиланади. Спорт етакчиларига 20 
фоиз устама ҳақ тўланади. Йиғилишда айни 
жараён ҳақида ҳам батафсил тўхталиб ўтил-
ди. Фармонга кўра, ҳар бир меҳнат жамоаси 
ўзининг спорт тақвимига эга бўлади. Шунинг 
билан бирга, нафақат меҳнат жамоасида, 
балки ҳар бир оилада спорт билан шуғулла-
ниш борасида тизимли ишлар йўлга қўйила-
ди. Маҳаллада велоспорт, юриш, бадминтон 
каби оммавий спорт турлари билан шуғул-
ланиш учун шароитлар яратиб берилади. 
Яна бир муҳим йўналиш — мавжуд ёпиқ 
спорт иншоотларидан самарали фойдала-
ниш борасидаги муаммолар ҳам ҳал этила-
ди. Одамлар бўш вақтларида маҳалладаги 
спорт тўгаракларида ўзи қизиққан спорт тури 
билан бемалол шуғулланиш имконига эга 
бўлади. 

Туризм ва спорт — ҳам соғлиқ, 
ҳам бойлик гарови



Бу бизнинг қўшиғимиз! Бу сизнинг қўшиғингиз! Бу ҳаммамизнинг қўшиғимиздир! 
Бу Ватан деб ураётган юраклар қўшиғи, бу овози Ўзбекистон бўлиб янграётган 

бунёдкор элнинг қўшиғидир! 
Бу ўзи ҳар жойда бўлса-да, жон ришталари билан шу муқаддас заминга боғланган дунёдаги 

50 миллиондан ортиқ ватандошимизнинг қўшиғидир! 5НИГОҲ
2020 йил 10 декабрь, 238-сон

2018 йили Индонезия пойтахти Жакарта шаҳ-
рида бўлиб ўтган Осиё ўйинлари мусобақасида 
Ўзбекистон делегациясига байроқдор бўлиш 
масъулияти менга ишониб топширилди. Деле-
гация байроқдори бўлишни барча орзу қилади, 
жумладан, мен ҳам. Бироқ бу орзуимга етаман, 
деб ҳеч қачон ўйламаганман. Чунки байроқни 
олиб чиқиш терма жамоа сардори, деган маъ-
нони билдиради. Мендан ҳам яхши спортчилар 
— Олимпиада ва жаҳон чемпионлари бор эди. 
Айнан менга топширилиши эса кутилмаган хуш-
хабар бўлди.

Мазкур чемпионатда бокс бўйича 75 килог-
рамм вазн тоифасида қатнашиб, ғалабага эриш-
дим. Сўнгги 24 йил ичида ғолиблик шоҳсупасига 
кўтарилган илк байроқдор сифатида менга омад 
кулиб боқди. Энг ҳайратланарлиси, давлатимиз 
мадҳияси янграр экан, “Жон Ўзбекистон” деган 
сўз менга шундай таъсир қилдики, шу юрт фар-
занди эканимдан кўнглим ифтихорга тўлди. Бу 
ном билан чексиз ғурурландим. Ўша пайтда кўнг-
лимдан ўтган ҳаяжонни, ифтихор туйғусини тил 
билан таърифлаб бера олмайман. Буни фақат 
бошидан ўтказган инсонгина теран англайди, ме-
нинг ҳолатимни тушунади. Ғолиб бўлишим учун 
дуо қилаётган ота-онам, жаҳон саҳнида Ўзбекис-
тон деган муқаддас сўзнинг янграши учун ишонч 
билдирган Президентим, бор меҳри билан бизни 
қўллаб-қувватлаб турган халқимиз кўз олдимда 
гавдаланди. Елкамдаги масъулиятни, уларнинг 
ишончини оқлаганимни давлатимиз мадҳияси 
англатди менга. Дунёда ҳис қилсак, қувончлар, 
бахтли лаҳзалар кўп. Аммо ўша мен туйган бахт 
тамоман бошқа эди.

Ҳар гал мусобақаларга қатнашар эканман, 
жаҳон саҳнида байроғимизнинг кўтарилиши ва 
мадҳиямизнинг янграши менга битмас-туганмас 
куч беради.

МАД²ИЯ МИЛЛАТ РУ²ИНИ 
КªТАРАДИ

Исроил МАДРИМОВ,
жаҳон чемпиони, Осиё ўйинлари ғолиби, 
халқаро тоифадаги спорт устаси

Юрт мадҳияси янграганда шунчаки қулоқ 
тутмаймиз, онгу шууримизда Ватан сарҳадлари, 
эрк ва озодлик учун курашган аждодларимиз, 
ҳар кафт тупроғи беқиёс Ватанимизнинг бугунги 
жамоли, меҳнаткаш халқимиз жонланади, 
кўнгиллар ғурур ва ифтихорга тўлади.

Бу қанча тўсиқ ва камситишларга 
қарамай, миллатни улуғлаб келган, 
шу боисдан ҳам Ватанга бахшида 
шеърлари мустабид тузум давридаёқ 
халқимиз мадҳиясига айланиб кетган 
Абдулла Ориповнинг армонлари уша-
лиши эди. Аслида халқнинг армон ва 
орзулари миллат зиёлилари, чинакам 
санъат кору шоирлари қалбида мужас-
сам бўлади.

Бугун Ўзбекистон тараққиётнинг янги 
босқичига қадам қўйди. Президентимиз 
бошчилигидаги янгиланишлар туфай-
ли нафақат иқтисодий тараққиёт, маъ-
навий тараққиёт сари ҳам қадам таш-
ланди. Миллат чин маънода ўзлигига 
қайтиб, ўзлигидан куч олмоқда. Учинчи 
Ренессанс пойдеворини яратиш бора-
сидаги улуғ мақсад дунёда ўзбекман, 
Ўзбекистон фуқаросиман, деган ҳар 
бир кўнгилга уйғониш байроғини тик-
моқда.

Бу кун — улуғ кун, ўзини шу муқад-
дас юрт фарзандиман, тақдиримни она 
Ватаним тақдиридан айро кўролмай-
ман, уни меҳрибон онамдай, отамдай 
севиб ардоқлайман, асрайман, деган 
ҳар бир ватандошимизнинг байрами-
дир. Негаки, бизнинг онамизга бўлган 
севгимиз меҳримизда намоён бўлгани-
дай, она Ватанга бўлган муҳаббатимиз, 
аввало, садоқатимизда намоён бўлади.

Янги давр Учинчи Ренессанс сари 
умумхалқ юришини бошлаб бермоқда. 
Бу ватанга фидойи, садоқатли, маъри-
фатли халқ ва ёшларнинг улуғ мақсад-
лар йўлидаги қадами бўлади.

Ватанимизнинг буюк тимсоллари, 
давлатимиз рамзлари ҳам биз ва ке-
лажак авлод учун истиқлолдан қут-
луғ нишона, бой маънавий обидадир. 
Мадҳия миллатни ҳамиша ўз озодлик 
йўли, аҳдида собит тутиб турувчи руҳий 
қувват манбаи ҳамдир. Шунинг учун 
ҳам тараққий топган дунё халқлари ўз 
давлатининг мадҳиясини нафақат шо-
дон ва мунаввар кунларида, ҳатто энг 
заҳматли ва синовли онларида ҳам тик 
туриб мардона куйлайди. У миллатни, 
халқни бирлаштирадиган, юксалтира-
диган, енгилмас кучга, юксак ирода ва 
қатъият, жасорат тимсолига айлантира 
оладиган қўшиқдир. У озодлик рамзи, 
унга катта эҳтиром билан қараш ҳар 
бир юртдошимизнинг ватанпарварлик 
бурчидир. Ҳар қандай шараф йўли 
эса аввало, бурчни англашдан, бурчга 
садоқат ва содиқликдан бошланади. 
Шу ўринда таъкидлаш лозимки, Ватан 
мадҳияси юксак қалб эҳтироми билан 
айтилади. Унинг сўзларини алмашти-
риш, бузиб айтиш, ҳазил-мазах оҳан-
гида тилга олмоқ Ватанни, миллатни 
ҳақоратламоққа тенг. 

Баъзан ижтимоий тармоқларда ай-
рим ёш ватандошларимизнинг Давлат 
мадҳиясига беписанд айтган гапларини 
ўқиб, ўйланиб қоламан. Наҳотки, шулар 
ўзбек фарзанди?! Ахир, алласиз онани 
севиб бўлмаганидай, мадҳиясиз ҳам 
Ватанни севиб бўлмайди-ку! Кимдир 
“мактабда болаларга Давлат мадҳия-
сини мажбурлаб айттираётган эмиш”, 
деб ёзибди. Бунинг учун Халқ таълими 
вазирлиги, муаллимларни айблабди. У 
ёш дўстимиз бу сўзлари билан ўз фар-
занди қалбида давлат, унинг озодлиги 
тимсолига ҳурмат ҳиссини тарбиялаёт-
ган она Ўзбекистонга, истиқлол деб на-
фақат қон тўккан, бу кунлар учун жони-
ни берган аждодлари, жадид боболари 
руҳига ҳурматсизлик қилаётганини анг-
лай олдимикан? Сўзлари моҳиятида 
“Ватанни севма, уни улуғлама!” деган 
даъват борлигини ҳис қилдимикан? 

Ватансизлик, ватан ичра Ватанни 
англамаслик ўзини шу юрт фарзанди-
ман деган инсон учун оғир гуноҳ эмас-
ми?! Бу Ватанга бўлган чексиз муҳаб-
бати, садоқати, мардлиги, жасорати 

Ана шу тинчлигимиз, бахтимиз  қў-
шиғини яратиш жуда қизғин ва ҳая-
жонли кечгани боис, мадҳиямизни 
ҳар гал тинглаганимда у билан боғлиқ 
мураккаб ва масъулиятли жараёнлар 
кўз олдимда гавдаланаверади...

Мамлакатимиз мадҳиясини ёзиш 
учун танлов эълон қилинди. Кўплаб 
шоирлар, бастакорлар унда қатна-
шиш истаги билан ижодий жараёнга 
киришди. Ҳатто баъзи хонандалар 

ЎЗБЕКНИНГ БАХТ ВА 
ТИНЧЛИК КУЙИ, 

ЭНГ ТАНТАНАВОР ҚЎШИҒИ

билан миллат байроғи ва мадҳияси 
даражасига кўтарилган Нажмиддин 
Кубро, Жалолиддин Мангуберди, Амир 
Темур руҳига ҳурматсизлик эмасми?

Нима учун давлатимиз раҳбари 
иштирок этган олий даражадаги учра-
шувларда, юртимиз вакиллари қатна-
шадиган халқаро миқёсдаги сиёсий, 
иқтисодий, маданий-маърифий йўна-
лишдаги нуфузли анжуманлар, спорт 
мусобақаларида давлатимиз байроғи 
баланд кўтарилиб, мадҳиямизнинг тан-
танавор оҳанги таралганда қалблари-
миз фахру ифтихорга тўлади?! Негаки, 
мазкур қўшиқ бу ёруғ дунёда Ўзбекис-
тон деган қутлуғ давлат борлигининг 
нишонаси бўлиб жаранглайди! Ўша 
пайтда кўзимизга қалқиб чиққан бир 
томчи ёш қутлуғ ёшдир, у меҳр, садо-
қат ёшидир. У қалбимиздаги миллий 
ифтихорнинг шаҳодатидир.

Мадҳия миллатнинг улуғвор туғи, 
миллий ғояси каби эзгу нияту дуола-
ри, юксак орзу-мақсад ва муддаолари 
ифода этилган қалб қўшиғи, уйғониш, 
юксалиш алёридир. У миллонлаб қалб-
ларга тушган ва миллионлаб қалблар-
дан таралган нурдир. У ифтихор, ғурур, 
ор-номус, азму шижоат ифодасидир. 
Унда тарих жам, миллий ўзлик ва иф-
тихор, мардлик ва қатъият мужассам. У 
ўзбекистонликман деган ҳар бир қалб-
да тўхтовсиз ўсаётган тоғ, тўхтовсиз 
ўсаётган боғдир. Унинг ҳар бир сат-
ри муқаддас тупроғимизнинг ҳар бир 
заррасидан куч, руҳ шижоат олади. У 
— эрк, озодлик, эрксевар халқ қўшиғи. 
Ҳар тонгда қуёш уфқдан бош кўтараёт-
ган пайтда қалбларимиздан қуёш бў-
либ кўкка юксалади.

“Серқуёш, ҳур ўлкам, 
элга бахт, нажот...”

 У Ҳақ томонидан офтоб, нур ила 
сийланган халққа бахт-нажот берган 
ўлка — Ўзбекистон деб аталмиш, ил-
дизлари неча минг-минг йилларга бо-
риб туташган Ватан ҳақидаги мангу 
баёт. 

“Сен ўзинг дўстларга йўлдош, 
меҳрибон...”

У, аввало, Ҳақни, оламни, башарият-
ни ўзига дўст деб билган, меҳри ўзидан 
улуғ элнинг ихтиёрномасидир.

“Яшнагай то абад илму фан, 
ижод...” 

У азалдан абад қадар илму маъри-
фат карвонлари тиним билмайдиган, 
ижод олами ёруғ нур сочиб турган ман-
гу яшил бўстон Ўзбекистон ҳақидаги 
саодатномадир.

“Шуҳратинг порласин 
токи бор жаҳон...”

У ўз шуҳрати билан жаҳон ичра жа-
ҳоний юксаклик топган диёр ҳақидаги, 
миллий давлатчилик, илму заковат бо-
бида аждодлари оламни маҳлиё этган, 
эзгуликка мударрислик қилган маъри-
фатли халқ ҳақидаги муаззам жаҳон-
номадир.

“Олтин бу водийлар — жон 
Ўзбекистон...”

 
У тупроғи зар, водийлари олтиндан-

да бебаҳо, ҳар бир гиёҳи жонга мал-
ҳам, оламларга жон бўлгулик эл ҳақи-
даги мадҳномадир.

“Аждодлар мардона руҳи 
сенга ёр...”

У Широғу Тўмарис, Спитамену Маҳмуд 
Торобий, Жалолиддин Мангубердию 

Темур Малик, Амир Темуру темурий-
лар, бобурийлар каби мардона аждод-
лари руҳи ҳар қадамда буюкликдан 
сўйлаётган шуҳратли эл ҳақидаги ши-
жоатномадир.

“Улуғ халқ қудрати 
жўш урган замон...” 

У бугун қўлида мустақиллик яловини 
баланд кўтариб шижоатли раҳнамоси 
бошчилигида тараққиётнинг янги дав-
рига қадам қўйган, “Миллий тикланиш-
дан — миллий юксалиш сари” дадил ва 
қатъият билан одимлаб бораётган, кўк-
сида тоғлар яралаётган улуғ халқ қуд-
рати, бунёдкорлиги, илму ижоди жўш 
ураётган, дунё эҳтиром этаётган дав-
лат ҳақидаги боқий шижоатномадир. 

“Оламни маҳлиё 
айлаган диёр...”

У азму шижоати, шиддати, би-
лан оламни маҳлиё айлаётган, олам 
 эътироф этаётган янги Уйғониш даври-
га қадам қўйган миллат ҳақидаги шаҳо-
датномадир.

“Бағри кенг Ўзбекнинг 
ўчмас имони...” 

У қалби имон-ирфон қуёшига уфқу 
осмон бўлган Бухорийлар, Кубролар, 
Термизийлар, Нақшбандийлар камол 
топган, бағридаги 130 дан зиёд мил-
лат ва элат ҳамжиҳатлигида якдиллик 
билан меҳр боғини яратган боғбон эл 
ҳақидаги эътирофномадир.

“Эркин, ёш авлодлар 
сенга зўр қанот...”

У ҳар бир фарзанди қалбида Ибн 
 Синолар, Муҳаммад Хоразмий, Абу 
Наср Форобий, Беруний, Мирзо  Улуғбек, 
Алишер Навоийлар шивирлаб турган, 
бугун улуғ Ватан қанот бахш этиб, янги 
Уйғониш даври сари йўллаётган эл жи-
гарбандлари орзулари ҳақидаги умид-
номадир.

“Истиқлол машъали,  
тинчлик посбони...”

У ҳар сўзини тинчлик ҳақидаги ният 
билан бошлаб, тинчлик ҳақидаги тилак 
билан якунлайдиган, тонгдан оқшом 
қадар одаму оламга тинчлик тилайди-
ган, эзгуликка посбон, жаҳолат оловини 
маърифат найсонлари билан ўчиради-
ган қалби уйғоқ миллатга бахшнома-
дир.

“Ҳақсевар, она юрт, 
мангу бўл обод...”

У бунёду яратиғи, адлу инсофу шук-
ронаси билан Ҳақни севган, Ҳаққада се-
вимли бўлган, мангулик оламидаги ода-
мий эл ҳақидаги асл таърифномадир.

Эл ва Ҳақ муҳаббатига қовушган ус-
тозлар Абдулла Орипову Мутал Бур-
ҳонов бу заминдаги тоғларнинг улуғ-
ворлигидан, беқиёс неъмат тутаётган 
замин меҳру саховатидан, Аму ва Сир 
дарёларининг туғёнли тўлқинларидан, 
ҳар заррасида қуёш ўйнаган Қизилқум 
шивирига қулоқ тутиб, буюк аждодла-
ру нияту мақсудларини дилга кўчириб, 
она замин нафаси ила ёзилган бахтно-
мадир.

Бу бизнинг қўшиғимиз! Бу сизнинг 
қўшиғингиз! Бу ҳаммамизнинг қўшиғи-
миздир! 

Бу Ватан деб ураётган юраклар қў-
шиғи, бу овози Ўзбекистон бўлиб янг-
раётган бунёдкор элнинг қўшиғидир! 

Бу ўзи ҳар жойда бўлса-да, жон 
ришталари билан шу муқаддас замин-
га боғланган дунёдаги 50 миллиондан 
ортиқ ватандошимизнинг қўшиғидир!

Шукрки, ҳар тонгни осуда осмон ос-
тида мадҳиямиз садолари билан қарши 
оламиз. Қалбимизда янги кунга, истиқ-
лолга ва бугунги тинч-осойишта ҳаёти-
мизга шукроналик, келажакка қатъий 
ишонч туйғуси жўш уради. 

Мамлакатимиздаги янги давр руҳи 
туфайли давлат рамзлари, миллий 
қадриятларимизга бўлган эътибор ва 
эҳтиром ҳам янги босқичга кўтарилмоқ-
да. Миллий уйғониш қалбдан бошлан-
ганидек, миллий юксалиш ҳам қалбдан 
бошланади. Бу улуғвор қўшиқ бугун 
сизу бизни улуғ ишларга йўллаётир. 
Неча асрлар оша шарафли ҳаёт йўли-
ни босиб келаётган мўътабар эрксевар 
халқимизнинг мангу озодлик ва обод-
лик қасидаси, тинчлик қўшиғи олам 
узра мангу жаранг сочаверсин!

Рустам АБДУЛЛАЕВ, 
Ўзбекистон 
композиторлари ва 
бастакорлари уюшмаси 
раиси, 
санъат арбоби, профессор

Ҳар тонгни энг буюк 
қўшиғимиз — мадҳиямиз 
билан кутиб оламиз.  
Унинг ҳар саҳар баралла 
янграши янги кунимизнинг 
хайрли, тинчлик-омонлик 
билан бошлангани демак. 
Яна шу муқаддас қўшиқ 
билан кунни якунлаш ҳам 
бугунимизнинг осуда ниҳоя 
топганига ишора. Ҳар куни 
шу такрор бўляптими, 
демак, биз хотиржаммиз, 
бахтиёрмиз. 

мадҳия яратиш устида иш олиб бор-
ган. Вилоятлардан ҳам танловда 
қатнашиш истагини билдирганлар 
кўп бўлгани боис, саксонга яқин 
мадҳия куйи дунёга келди. Уларни 
саралаш ва энг асосийсини танлаб 
олиш учун Ўзбекистон халқ ёзувчи-
си Пиримқул Қодиров бошчилигида 
комиссия тузилди. Саралаш босқичи 
Бастакорлар уюшмаси залида бўлиб 
ўтди. Биронта муаллиф комиссия 
ҳузурига яқинлаштирилмаган, сара-
лаш ишларига аралашмаган.  Ижод 
намуналарининг ҳар бири ғоят синч-
ковлик билан, жиддий кўриб чиқил-
ган бу босқичда қирққа яқин мадҳия 
матнлари саралаб олинган. Улар-
нинг 27 таси 1-босқичга ўтди. Ундан-
да машаққатли бўлган 2- ва 3-бос-
қичлардан муваффақиятли ўтган 3 
та мадҳия финал босқичига муносиб 
кўрилди. Булар — Мутал (Мутавак-
кил) Бурҳонов ва Абдулла Орипов 
муаллифлигидаги мадҳия, Бахтиёр 
Алиев ва Абдулла Орипов  мадҳияси 
ҳамда мен  билан Мирпўлат Мирзо 
ҳамкорлигидаги мадҳиялар эди. Фи-
нал босқичига ўтган  мана шу учта 
мадҳия радиоканаллар, ойнаи жа-
ҳон орқали қарийб бир ой давомида 
халқимиз ҳукмига ҳавола этилди. 
Мақсад — кенг омма қайси мадҳия-
ни танлаш борасидаги фикр-муло-
ҳазасини билдириши ва танловнинг 
шаффоф бўлиши эди. Халқдан жуда 
кўп овозлар, таклифлар келиб туш-
ган, албатта.  

  Ниҳоят, 1992 йилнинг 10 декабрь 
куни депутатлар, ҳукумат аъзолари, 
давлат идоралари раҳбарларидан 
иборат 400 дан зиёд киши йиғилган 
Олий Кенгашнинг  ўн биринчи сессия-
сида мадҳиялар бирин-кетин эшит-
тирила бошланди. Дастлаб Бахтиёр 
Алиев ва Абдулла Орипов ҳамкор-
лигида яратилган мадҳия янгради. 
Кейин биз яратган мадҳия варианти  
ижро этилди. Энг сўнг Мутал Бур-
ҳонов ва Абдулла ака муаллифли-
гидаги ҳозирги мадҳиямиз янгради. 
Биринчи ва иккинчи мадҳияни ўзига 
хос олқишлаган депутатлар учинчи 
мадҳияни тинглаб бўлгач, бинони гул-
дурос қарсакларга тўлдириб юборди. 

Ёпиқ овоз бериш орқали мадҳиялари-
миз ўз ўринларини эгаллади. 3-ўрин 
Бахтиёр Алиевнинг Абдулла Орипов 
сўзларига ёзган мадҳияга, 2-ўрин ме-
нинг Мирпўлат Мирзо сўзларига ёзган 
мадҳияга ва биринчи ўрин Мутал Бур-
ҳоновнинг Абдулла  Орипов шеърига 
ёзган мадҳиясига берилди.

Албатта, бу мадҳия мана шундай 
олқишга, ўзгача кутиб олинишга му-
носиб эди. Негаки, унда ҳар иккиси 
ўз ишининг моҳир усталари бўлган 
муаллифларнинг улкан салоҳияти 
акс этган. Куйнинг бошланишиданоқ 
вужудларни чулғаб оладиган танта-
наворлик охирига қадар қалбларни 
жунбушга келтириши билан бетак-
рор эди. Юртимизга хос барча гўзал-
лик, барча улуғворлик, барча буюк-
лик мужассам бўлган унда. 

Ўша куни ҳар учала мадҳия ижод-
корлари ёнма-ён ўтирган эдик. Тари-
хий кундаги кучли ҳаяжон, қарсаклар 
садолари ҳеч ёдимдан чиқмайди. 
Биз, муаллифлар бир-биримизни 
дўстона қучиб, музаффар ғалаба би-
лан қутладик. Чунки 80 га яқин ижод-
корлар орасидан танлаб олинишнинг 
ўзи катта бахт эди. 

Давлат мадҳиясини яратишдек 
энг буюк ва ўта масъулиятли, ша-
рафли ишга бош қўшиш, энг олий 
танловда қатнашиш учун ҳам ин-
сон ватанпарвар бўлмоғи лозим. 
 Абдулла Ориповнинг Ватан ҳақидаги 
шеърлари, “Ўзбекистон” қасидаси, 
Мутал аканинг юрт ҳақидаги танта-
навор куй ва қўшиқлари, умуман, 
ҳар икки ижодкорнинг юртни мадҳ 
этиш борасида яратган барча ижод 
намуналари ўзига хос мафтункор ва 
мукаммал эди. Уларнинг кўп йиллик 
ижодий фаолиятлари Ўзбекистон 
Республикасининг Давлат мадҳияси-
ни яратишга мезон яратган эди. 

Бугун севимли мадҳиямиз муал-
лифлари орамизда йўқ. Лекин улар 
ана шу буюк қўшиғимиз билан 
буюклигича қалбимизда яшайди. 
Мен ҳам улар билан ҳамнафас 
бўлганим, Ватанни мадҳ эта олиш-
дек эзгу ишда иштирок этганимдан 
ниҳоятда бахтиёрман. Мадҳиямиз 
мангу яшасин!

10 ДЕКАБРЬ — ЎЗБЕКИСТОН 
РЕСПУБЛИКАСИ 

ДАВЛАТ МАДҲИЯСИ ҚАБУЛ 
ҚИЛИНГАН КУН

Ҳар гал мусобақаларга қатнашар эканман, жаҳон саҳнида 
байроғимизнинг кўтарилиши ва мадҳиямизнинг янграши менга 

битмас-туганмас куч беради.

УЛУ¡ ХАЛ¯ ¯УДРАТИНИНГ 
ТАЖАССУМИ

10 декабрь — Халқаро инсон ҳуқуқлари куни

Бошланиши 1-бетда

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: Салим Дониёров
Ўзбекистон Республикаси Президенти Администрацияси ҳузуридаги

Ахборот ва оммавий коммуникациялар агентлиги
томонидан 2020 йил 13 январда 1047-рақам билан рўйхатга олинган.  

Нашр индекси — 236. Буюртма — 3418. 
41787 нусхада босилди.

Ҳажми — 3 табоқ. Офсет усулида босилган. Қоғоз бичими А2. 
Баҳоси келишилган нархда.

Таҳририятга келган қўлёзмалар тақриз 
қилинмайди ва муаллифга қайтарилмайди.
Газетанинг етказиб берилиши учун обунани 

расмийлаштирган ташкилот жавобгар.
Газета таҳририят компьютер марказида 

саҳифаланди.
Газетанинг полиграфик жиҳатдан сифатли  
чоп этилишига “KOLORPAK” МЧЖ масъул.

Манзилимиз:  
100029, Тошкент шаҳри,

Матбуотчилар кўчаси, 32-уй

Навбатчи муҳаррир: Улуғбек Асроров 
Мусаҳҳиҳ: Насиба Абдуллаева
Дизайнер: Хуршид Абдуллаев

“Янги Ўзбекистон” газетаси учун масъул:
бош муҳаррирнинг биринчи ўринбосари 

Бахтиёр Абдусатторов

Девонхона: (0-371) 233-70-98 Котибият: (0-371) 233-56-60 Эълонлар: (0-371) 233-57-15 E-mail: yuz-gazetasi@mail.ru ЎзА якуни — 21:50 Топширилди — 00:55

6 2020 йил 10 декабрь, 238-сон
МАЪНАВИЯТ

Асқад Мухтор ХХ аср ўзбек шеърияти тарихида, энг аввало, тасаввуримиздаги, 
яъни биз кўниккан шеърият сарҳадларини кенгайтиришга уринган ва бунга баҳоли 

қудрат муваффақ бўлган забардаст шоирларимиздан бири бўлиб қолади. 

Ҳа, устоз адибдан жуда катта 
тажриба, насрий, назмий ва тар-
жима асарлар, хотиралар қолди. 
Буларнинг бари ёшлар учун бел-
ги — излар бўлиб хизмат қилиши, 
шубҳасиз. Адиб ижоди кенг кў-
ламда тадқиқотлар олиб боришга 
арзигулик. 

Шуни ҳеч иккиланмай айтиш 
мумкинки, Асқад Мухторнинг сара 
шеърлари  юксак поэзия намуна-
ларидир. Аммо унинг шеърияти 
оммавийлик касб этган эмас. Би-
роқ бу фикрдан “шоир поэзияси 
яхши эмас экан”, деган хулосага 
келиш нотўғри бўлади. Асқад Мух-
торнинг сараланган шеърлари, 
шубҳасиз, юксак поэзия намуна ларидир.

Бадиий асарнинг ҳақиқий баҳосини то-
мошабин ёки ўқувчи, умуман, халқ беради, 
деган ғоя оммалашиб кетган, ҳатто аксио-
малашган фикр мавжуд. Аммо унутмаслик 
керакки, оммавийлик бадиий асарнинг чи-
накам баҳосини берадиган мезон эмас. Кўп-
чилик томонидан қандай кутиб олинганига 
қараб асарга қатъий баҳо бериш ҳам кўпин-
ча вульгар социологизмга тортиб кетишини 
унутмаслик зарур. Чунончи француз ёзувчи-
си Ф. Стендалнинг “Қизил ва қора” романи 
ёзилгандан қарийб етмиш-саксон йил ўтган-
дан кейингина қўлма-қўл ўқила бошланган. 
Яъни асар ёзилган даврида эмас, балки 
ўзга бир китобхон насли шакллангандан ке-
йин  қабул қилинган ва оммалашган. Бироқ 
яна такрор айтиш жоизки, бадиий асарнинг 
ҳақиқий баҳоси унинг қай даражада омма-
лашгани билангина ўлчанмайди. 

Айтмоқчимизки, баъзан яхши асар 
ёзилган даврида эмас, кейинроқ 
— шоирнинг фитратига, дунё-
қарашига яқин ўқувчилар гуруҳи 
шаклланганда кўпроқ ўқилиши 
мумкин. Ва буларнинг ҳаммаси 
масаланинг бир томони. Иккинчи 
томони шундан иборатки, шеър кў-
пинча ё кўпчиликка мўлжалланган 
содда ва анъанавий бўлади ёки 
омманинг даражасидан қатъи на-
зар, шоир ўзи етиб келган мақом-
дан туриб, ўз кайфиятини қоғозга 
ноанъанавий шаклларда тушира-
ди. Яъни айрим асарлар фақат ва 
фақат хос ўқувчи томонидангина 
қабул қилинади, ўқилади, ардоқ-
ланади. 

Асқад Мухтор ижодига, шунингдек, шеъ-
риятига хос асосий хусусиятлардан бири 
айнан ноанъанавийликдир. Аммо ноанъ-
анавийлик фақат шаклда эмас, балки Ас-
қад Мухтор поэзияси мазмун-моҳиятининг 
совуққон мулоҳазакорлигида, яъни вазмин 
муҳокамасию нозик донишмандлигида ҳам-
дир.

Албатта,  адиб назм ёки насрда инқило-
бий ўзгаришлар ясаган эмас. Сабаби ундаги 
мулоҳазакорлик ва вазмин донишмандлик 
ҳар қандай кескин бурилишларни кўтармас 
эди. Шоирнинг шаклдаги янгилиги шундан 
иборатки, у аввало, биз кўниккан бармоқ 
ёки сарбаст вазнига мухторона оҳанг олиб 
кирди. Табиий, бу оҳангни ўқувчи бирдани-
га қабул қилмаслиги, оҳанг ҳатто 
ўқувчининг ғашига тегиши мумкин. 
Шоир буни жуда яхши билади, би-
роқ ўз услубидан воз кечмайди. 

Асқад Мухтор шеърлари шакл 
жиҳатидан шундай қурилганки, 
улар ортиқча безаклардан, оҳанг 
учун қулоғидан тортиб келтирил-
ган қофиялардан, зўрланган ту-
роқланишлардан ва ҳоказо кўпги-
на сунъийликдан анчайин холи. 
Бунинг натижасида шоир шеър 
мазмунининг табиий ва эркин ифо-
даланишига эришган. Айни чоғда, 
шуни эслаб ўтиш жоизки, шоир 
шеърияти кўп ҳолларда ўқувчига 
бадиий завқ берувчи компонент-
ларидан бири — мусиқийликни бой берган. 

Асқад Мухтор таваллудининг 100 йиллигига Тарих зарварақлари

“СЕВДИМ МЕН ЗАМОНДОШ 
НАСЛИМНИ...”

БУЮК ЙªЛЛАР
Яна бир қисми Амударё бўйидаги Пайғамбар 

ороли орқали ўтган кечувни ҳимоя қилиб турган 
Чингизтепа қалъасидир. Учинчи бир бўлаги эса 
Чингизтепадан 500 метр қуйироқдаги умумий май-
дони 8 гектарни ташкил этувчи ғорсимон ва ер 
устида қурилган йирик буддавийлик иншоотлари 
мажмуаси — Қоратепа ёдгорлиги ҳисобланади. 
Ундан бир километр шимолда жойлашган иккинчи 
йирик буддавийлик ёдгорлиги — Фаёзтепа. 

Эски Термизнинг шимолий ва шарқий тараф-
ларида жаҳонга машҳур яна бир қанча обидалар 
бор. Уларнинг бири Зўрмола буддавийлик иншооти 
бўлса, бошқаси Термизшоҳлар саройидир. Бу оби-
далар эски Термизнинг бир қисмигина, холос. 

Бундан ташқари, Муҳаммад Ҳаким Термизий 
мақбараси атрофида қазиб очилган ғорсимон имо-
ратлар, шаҳар ички ва ташқи қисмини муҳофаза 
қилиб турган мудофаа истеҳкомлари, хонадонлар, 
шишасоз, кулол ва ҳунарманд усталар маҳаллала-
ри, X асрда Византиядан Термизга ташриф буюр-
ган савдогарларнинг  насроний ибодатхонаси мав-
жуд. Бу обидаларнинг барчаси эрамиздан аввалги 
1-минг йилликнинг иккинчи ярмидан бошлаб, то 
1220 йилгача, яъни Чингизхон қўшинлари шаҳарни 
вайрон этгунича Термиз Ўрта Осиё халқлари та-
рихи, маданияти, савдо ва маданий алоқаларида 
муҳим ўрин тутганини англатади. 

Тармита Юнон-Бақтрия подшолиги (милоддан 
аввалги 250-140 йиллар) даврида Александр Ма-
кедонский юришларидан сўнг Шарқда шаклланган 
эллин даври маданиятининг икки дарё оралиғида 
тарқалишида асосий кўприк ролини ўтаган. 

Эрамиздан аввалги биринчи асрда Термиздан 
Буюк ипак йўлининг икки тармоғи ўтган. Асосий 
тармоғи Амударёнинг юқори оқими бўйлаб Бадах-
шон, тоғли Помир орқали Хитойнинг ҳозирги Шин-
жон мухтор туманига олиб борган бўлса, иккинчи 
тармоғи Шерободдарё ёқалаб Бойсун тоғидаги 
Темир дарвозадан Нахшаб (ҳозирги Қарши воҳа-
си), сўнг Самарқанд ва Шош, Уструшона (Сирдарё, 
Жиззах, Хўжанд), Фарғона воҳаси ва Еттисув ор-
қали яна қадимги Хитой томон йўналган. Шу йўл-
дан бир томони Термиз орқали Балхдан қадимги 
Ҳиндистонга, Амударё орқали Хоразм, Ўзбой —
Сарақамиш орқали Каспий денгизига ўтиб, Кавказ 
тоғларидаги дарёлар орқали Қора денгизга чиққан. 
Термиздан ўтган карвонлар Жанубий Туркманис-
тон, Эрон орқали Ўртаер денгизигача борган. Айни 
шу даврда Амударё бўйидаги умумий майдони 5 
минг гектардан иборат Пайғамбар ороли савдо 
карвонлари учун бозор вазифасини ўтаган. Тўрт 
тарафдан келган карвон юклари шу манзилга ту-
ширилган ва чор атрофга тарқалган. Бу жараён 
1220 йилгача давом этган. 

Термизнинг қадимги Ўрта Осиё тарихида тут-
ган ўрни  милодий I–III аср ўртасигача ҳукмронлик 
қилган Кушон подшолиги билан боғлиқ. Ушбу под-
шолик I асрда шаклланиб, тараққиёти давомида 
Марказий Осиёнинг катта қисмини (Афғонистон, 
Покистон, Ҳиндистон ҳамда Хитойнинг Шинжон 
мухтор тумани ҳудуди) ўз тасарруфига бирлаш-
тирган. Айниқса, император Канишка I даврида 
(иккинчи асрнинг биринчи ярми ўртаси) дунёнинг 
тўрт империясидан бирига айланган ҳамда Рим 
империяси, Парфия ва Хан Хитойи даражасидаги 
давлат ҳисобланган. 

Манбаларда ёзилишича, Кушон подшолигини 
ташкил этган йирик қабилалардан бирининг номи 
Думи. Тарихчи археологларнинг  якдил фикрича, 
Думи, Тами — бу Тармита — Термизнинг қадимги 
хитойча номланиш вариантидир. Тами уруғи ҳам 
Термиз шаҳрида яшаб, Кушон подшолиги шаклла-
нишига ҳисса қўшган.

Кушон подшолиги даврида қадимги Сурхон 
заминининг кўп жойларида (Далварзинтепа, Хол-
чаён, Айритом ва ҳоказо) шаҳарсозлик, танга пул-
лар зарб этиш, ҳунармандчилик ва бадиий санъат 
(ҳайкалтарошлик ва деворий рангтасвир)  юксак 
даражада тараққий этган. Бунга Қоратепа, Фаёз-
тепадан топилган, оқтошга ўйиб ишланган ҳайкал-
лар мисол бўлади. 

Бу диний иншоотлардан топилган санъат наму-
налари ҳозир Ўзбекистон давлат тарихи музейи, 
Термиз археология музейи ҳамда Термиз ва Терми-
зийлар мероси тарихи музейи кўргазмалар залла-
рини безаб турибди ва улар дунёнинг энг машҳур 
музейларидан жой олишга арзигулик манбалардир. 
Мамлакатимиз раҳбари ташаббуси билан Париж 

шаҳридаги машҳур Лувр музейида ўтказилиши ре-
жалаштирилган қадимги Ўзбекистон маданияти ва 
санъати намуналари кўргазмаси эмблемаси учун 
Фаёзтепадан топилган деворий суратнинг танлан-
гани (буни француз олимлари танлаган) бежиз 
эмас. 

Кушон подшолиги давридан (III асрнинг охири 
ва IV асрнинг иккинчи ярми) то шаҳар араблар 
томонидан эгаллангунича (VII аср охири) ҳаёт ўз 
измида давом этган. Шаҳар Эфталитлар, Ғарбий 
Турк хоқонлиги ҳукмронлик қилган даврда ҳам ўз 
мавқеини йўқотмаган. 

VII аср охири ва VIII асрдан бошлаб Термизда 
ислом маданияти шаклланиш жараёни кўзга таш-
ланади. Шаҳарда ислом дини давригача мавжуд 
бўлган билимлар араб халифалиги диний ва ма-
даний марказларидаги билимлар билан уйғунла-
шиб, мазмунан янги маданиятни шакллантирди. 
Бу жараён эса ислом оламида машҳур бўлган икки 
буюк инсон — Муҳаммад Ҳаким Термизий ҳамда 
Абу Исо Муҳаммад Имом Термизийнинг дунёга 
келиши, камол топиши ва буюкликка эришишига 
сабаб бўлди.

IX асрдан бошлаб Термиз уч қисмли шаҳар ту-
сини олган бўлса, X асрда Жайҳун дарёсининг қуйи 
ҳавзасидаги  500 гектар майдонни эгаллаган йирик 
кентга айланди. IX асрдан бошлаб Термиз Жайҳун-
даги энг йирик порт шаҳар сифатида ҳам танилади. 
Термизликлар симоб кўзачалар, шиша идишлар, 
ҳунармандчилик буюмлари ҳамда қайиқ ясаш ва 
совун ишлаб чиқариш бўйича ҳам моҳир бўлган. 
Узоқ ўлкалардан карвонда сафарга чиққан одамлар 
Термизга кириб борсак, албатта, ҳаммомда чўми-
ламиз, деб орзу қилган экан. Шаҳарда фан ва ма-
даният ҳар томонлама ривожланган. Бу ҳолни  юз-
лаб термизийлар нисбасига эга бўлган, дунёвий ва 
диний билимларни эгаллаган забардаст олимлар 
номлари тасдиқлайди. Термизнинг нафақат вата-
нимиз, балки бутун Туронзамин тарихидаги маълум 
обрў ва нуфузи 1220 йил  Чингизхон бошчилигида-
ги мўғул қўшинлари томонидан вайрон этилиши би-
лан аста-секин сўнди. 

Ёзма манбаларда қайд этилишича,  термизлик-
лар ўз шаҳрини  мўғул қўшинларидан 11 кун да-
вомида мардонавор ҳимоя қилган. Шу боис, XIII-
XIV асрларда Термизда зарб этилган тангаларда 
“Мардлар шаҳри” нисбаси битилган. Қадимги 500 
гектарли Термиз шаҳри бугунги кунда археологик 
обида ёдгорлиги сифатида Амударё бўйида яста-
ниб ётибди. Кўҳна Термиз тарихини чуқур ўрганиш 
ва ёш авлодга унинг аҳамиятини янада кенгроқ ту-
шунтириш, сайёҳлик салоҳиятини ошириш мақса-
дида  Президентимизнинг 2018 йил 19 декабрдаги 
“Моддий маданий мерос объектларини муҳофаза 
қилиш соҳасидаги фаолиятни тубдан такомиллаш-
тириш чора-тадбирлари тўғрисида”ги қарорида 
Термиз давлат музей-қўриқхонасини ташкил этиш 
белгиланган.

Ҳа, кўҳна Термизнинг ҳар бир иншооти ҳеч бир 
муболағасиз катта бир музейдир. Масалан, Қо-
ратепага ташриф буюрадиган сайёҳлар бу жойда 
қазиб очилган иншоот қолдиқларини кўриб лол қо-
лади. Бу манзилга нисбатан қизиқиши ортиб, қай-
та-қайта томоша қилгиси келади. 2004-2006 йил-
ларда Фаёзтепада Маданият вазирлиги, Япония 
траст фонди, ЮНЕСКОнинг Ўзбекистондаги вако-
латхонаси ҳамкорлигида катта ҳажмда таъмирлаш 
ва консервациялаш ишлари амалга оширилиб, 
Фаёзтепа замонавий сайёҳлик манзилига айлан-
тирилди. Демак, тарихий обидаларни сақлаб қо-
лиш бўйича тажриба ва маҳорат етарли. Шундай 
экан, Қоратепа, Зўрмола, Термизшоҳлар саройи 
сингари ўнлаб обидаларни сақлаш ва музейлаш-
тириш ҳамда Президентимиз қарорида белгилан-
ган вазифаларни бажаришга аллақачон вақт етган. 
Мутасадди ташкилотлар мутахассислар билан 
маслаҳатлашиб, таъмирлаш ишларини босқичма-
босқич амалга оширса, шубҳасиз, кўҳна Термиз 
чин маънода давлат музей-қўриқхонага айланади. 

Тўхташ АННАЕВ, 
Миллий археология маркази 

катта илмий ходими, 
тарих фанлари номзоди,

Усмонали НОРМАТОВ,
“Янги Ўзбекистон” мухбири

Мана унинг шеър ҳақида ёзган 
бир иқрорномаси: “Ўттиз йил 
давомида шеър ҳақида ўйла-
дим, унинг ифода шакллари, 
воситалари, принциплари, руҳи 
ҳақидаги фикрлар жуда кўп 
марта ўзгарди: шеър турмуш 
ўчоғидан олинган лахча чўғ, 
ҳаётий эпизодга асосланган, 
сюжетли бўлиши керак, деб 
шеърнинг бўлак турларини тан 
олмай анча йил юрдим; шеър 
ялт этган оний туйғу, завқ-
шавқ туғёни, уни фақат мусиқа 
жанрлари билан қиёс қилиш 
мумкин, деган руҳда ҳам анча 
вақт ишладим; шеър ҳаёт фал-

сафасининг эссенцияси, фикр, фикр, фикр! 
Фикрсиз поэзия йўқ деб, анчагина бир ёқла-
ма рационалистик шеърлар ёздим...”.

Дарҳақиқат, шоир ижодидан унинг ўзи 
таъкидлаган ана шу уч хил шеъриятга ҳам 
кўплаб мисоллар келтириш мумкин. Чунон-
чи улардан биринчиси сюжет асосига қурил-
ган шеър, воқеабанд шеърга мисол:

Қамишдан най қилди чўпон. Етим, ёлғиз,
Най навоси янграр йироқ-йироқда.
Шундан бери ҳар тонг кўза тутган қиз
Келадиган бўлди булоққа.
Кўп асрлар ўтди, нуради харсанглар,
Энди йўқ, албатта, дунёда чўпон.
Най ҳам чириб кетди...
наво эса янграр
Ва қиз ҳануз келар булоққа ҳар тонг.

“Наво” деб номланади юқоридаги шеър. 
У турли халқларнинг ривоятлар ва эртакла-

рида тез-тез учраб турадиган 
сюжетларга ўхшаш кичик бир 
ҳаётий лавҳа асосига қурилган. 
Шу билан бирга, чуқур фалса-
фий, мажозий маъноларни ўз 
бағрида яшириб турибди. Айни 
маънолар шоирга тегишли, 
унинг шеърга юклаган бадиий 
ҳақиқати ҳам шу ерда — наво-
нинг, санъатнинг ўлмаслиги ва 
унга бўлган эҳтиёжнинг мангу-
лигини айтишда.

Иккинчиси — шеърни ялт 
этган оний туйғуга тенглашти-
риш истаги. Асқад Мухторнинг 
“99 миниатюра” тўпламига ки-

ритилган “Тонг” деб номланган ёхуд “Икков 
ёлғиз эдик...”, “Кузги еллар...”, “Эслаб ёшли-
гимни...” деб бошланувчи ўнлаб шеърлари 
шу истак-ишонч мевасидир:

Эслаб ёшлигимни — шеър илҳомчисин,
Уйда ўлтирардим хаёлчан. Бироқ,
Деразамни чертди ёмғир томчиси,
Ер-кўкни титратди момақалдироқ.
Ҳовлида болалар шўх қичқирарди:
— Найкамалак, шойи палак, чиқ!
Мени гўё ёшлик чақирарди,
Мени чорлаб янграрди қўшиқ.
Мен бошяланг чиқдим шошилиб,
Унинг иссиқ кафтин сезарди елкам.
Хотирада эмас экан ёшлик,
Ёшлик — шу ҳаётнинг ўзида экан.

Уйда ёшлигини эслаб, хаёл-
чан ўтирган шоир эътиборини 
деразани чертиб ёққан ёмғиру 
кўкда гулдираган момақалди-
роқ ўзига жалб этади. Шу чоғ 
ташқаридаги болаларнинг қий-
чуви унинг ёдига болалигини 
туширади ва шоир худди бола 
мисол, ҳатто бола бўлиб таш-
қарига отилади. Шу лаҳзада у 
ўзини ҳақиқатан ҳам боладек 
ҳис этади. Шеър айни лаҳзада 
туғилади ва уни олий қадрият 
ўлароқ тараннум этади.

Учинчиси — бу фикрга асос-
ланган, у ёки бу фикрни айтиб 

қолишга ошиққан шеъриятдир:

Инсонликнинг маъноси ўзгарди.
Оламнинг жозиба қонуни янглиғ:
Қўшнилар умрини қисқартар дардинг,
Бахтинг ҳам бировнинг бахтига боғлиқ.
Ҳар бир аза қисман менинг азам,
Кимники, деб сўраб бўлмайди!
Ёлғиз яшамайди дунёда одам,
Ўлса ҳам бир ўзи ўлмайди.

Инсон — табиатнинг бир қисми, деган ак-
сиоманамо гап бор. Қолаверса, биз жамият-
нинг ҳам ажралмас бир бўлагимиз. Аслида, 
мана шу оддий ҳақиқатни тушуниб етиш ва 
уни ҳақиқатан ҳам тушуниб етганча яшаш-
нинг ўзи, нафсиламрини айтганда, улкан 
қаҳрамонлик, зиёлиликдир. Шоир юқорида-
ги саккиз қаторда ана шундан баҳс этаётир: 
мен табиату жамиятнинг, атрофда яшаётган 
одамларнинг бир парчасиман. Уларнинг 
азаси ҳам, тўйи ҳам айланиб келиб, ала-
лоқибат, менинг ҳаётимда акс этади, деган 
фикрни илгари сураётир.

Яна шуни алоҳида таъкидлаб айтиш 
жоизки, Асқад Мухтор шеърга мана шундай 
алоҳида-алоҳида кайфиятнинг ифодачиси 
холос, деб эмас, балки поэзия бир вақтнинг 
ўзида юқоридагиларнинг ҳаммасини ўзида 
жамлаши мумкин, деб ҳам анча шеърлар 
қоралаган. Назаримизда, кўпинча айнан 
шундай бўлади: туйғу ва фикрнинг ўсиб, ке-
чинмани ҳосил қилган шеърлар баланд са-
вияда жаранглаши мумкин. Мана, шоирнинг 
“Ҳамид Олимжонга” деб аталган шеъри:

Эрталабдан бутун руҳим синиқ,
Осмонда қуёш ҳам бир зум кулмади.
Юрак сиқилади...
Аммо эртасига
Ўрик оппоқ бўлиб гуллади.
Эсимда, ёш эдим,
Севган қизим кетди.
Кўз ўнгимда қадди, гулгун кўйлаги...
Бош эгиб юрардим...
Бир куни яна
Ўрик оппоқ бўлиб гуллади.
Бари ўтар экан, биз ҳам ўтармиз,
Ҳеч ким осмонга устун бўлмайди.
Ўшанда ҳам
ғуссаларни енгиб
Ўрик оппоқ бўлиб гуллайди.

Мана бу шеърда эса шоир бошқача ифо-
дадаги ўз таржимаи ҳолини битади. Уни 
ўқиб туриб, беихтиёр: “Мана, сизга шоир-
ни ҳаракатга келтирган қудратнинг ёзувда-
ги энг умумий суврати! Мана, сизга изҳори 
дил, аччиқ иқрорнома!” деб ўйлайсиз. Дар-
ҳақиқат, шоир ўз ўтмишига, демакки, “ХХ 
аср — менинг асрим!” дегувчи ҳар бир ин-
сон кечмишига, асрдош, замондош тарихига 
мардона туриб назар солмоқда ва энг муҳи-
ми, кўрганини борича қоғозга туширмоқда:

Барин кўрдим,
севдим асримни —
Бутун фожиаси, даҳшати билан,
Бутун гўзаллиги, қудрати билан,
Севдим мен замондош наслимни.
Курашиш, емириш,
яратиш, қуриш, 
Мана шундай бўлди асримизда бахт.
Сизда қандай бўлар — билмадим,
Бизда шундай бўлди ҳамма вақт.

Шоир ўз асрининг фожиасию даҳшати-
дан тониб, унинг гўзаллигию қудратини аж-
ратиб алқаётгани йўқ, балки у қандай бўлса, 
шундайлигича севяпти — бор фазилатию 
нуқсони билан.

Айтилганлардан шундай хулосага ке-
лиш мумкинки, Асқад Мухтор ХХ аср ўзбек 
шеърияти тарихида, энг аввало, тасаввури-
миздаги, яъни биз кўниккан шеърият сар-
ҳадларини кенгайтиришга уринган ва бунга 
баҳоли қудрат муваффақ бўлган забардаст 
шоирларимиздан бири бўлиб қолади. 

Улуғбек ҲАМДАМОВ,
филология фанлари доктори

Атоқли адиб ва шоир, драматург Асқад Мухтор ўзбек адабиёти 
тарихидан муносиб ўрин эгаллаган серқирра ижодкор. Адабий 
танқидчилар, адабиётшунослар адиб асарлари мазмун-моҳиятидан 
келиб чиқиб, унга файласуф, ўзининг “99 миниатюра” тўплами билан 
ўзбек  шеъриятига янги нафас олиб кирган новатор шоир сифатида 
юксак баҳо берган. 
Унинг серқирра фаолияти давомида  “Гулистон” журнали 
таҳририятида ўзига хос муҳаррирлик мактабини яратган ёшлар 
мураббийси, жаҳон адабиёти дурдоналарини ўзбек тилида 
жаранглатган моҳир таржимон бўлганини ҳам кенг адабиёт аҳли яхши 
билади. У “Мардлик чўққиси”, “Яхшиликка яхшилик”, “Самандар” 
каби пьесалари билан драматургия ривожига катта ҳисса қўшган.

чорраҳасидаги қадим Кент

Ўрта Осиё маданияти, тарихи, савдо ва маданий 
алоқаларини қадимги Термиз шаҳрисиз тасаввур 
қилиб бўлмайди. Бу кўҳна кентнинг қадимий номи 
Тармита бўлиб, “дарёнинг нариги соҳилидаги аҳоли 
манзили”, деган маънони билдирган. Қадимий 
шаҳарнинг умумий майдони 500 гектар, ҳозирги 
Термиз шаҳридан 7 километр жануби-ғарбда —
Амударёнинг ўнг соҳилида жойлашган. Унинг ҳар бир 
таркибий қисми дунёга машҳур ёдгорлик ҳисобланади. 
Масалан, Амударё бўйида 16 гектар майдонда ястаниб 
ётган энг қадимги қисми қалъа, деб аталади. 


